
МАРКАЗИ ИННОВАТСИОНӢ ДАР ВКД

ҚИСМИ ҲАРБИИ 
3502 ВА МАРКАЗИ 

ИННОВАТСИОНИИ ВКД 
Нахуст Президенти мамла-

кат Эмомалӣ Раҳмон бо раиси 
шаҳри Душанбе Рустами Эмо-
малӣ қисми ҳарбии 3502-и Қӯ-
шунҳои дохилӣ ва маркази нави 
инноватсионии Вазорати корҳои 
дохилӣ - маркази омодасозии 
мутахассисони ҷавон бо исти-
фода аз технологияҳои рақамӣ 
ва дронҳоро расман ифтитоҳ 
намуданд.

Маркази нав бо маҷмуи бино-
ву иншооти муосир барои тақви-
яти амният, рушди инноватсия 
ва омодасозии кадрҳои ҷавон дар 
сохтори ВКД хизмат хоҳад кард. 

Ба иттилои хадамоти матбу-
оти Сарвари давлат, боздиди 
Пешвои миллат аз бинои шуъ-
баи махсуси зудамали қисми 
ҳарбӣ оғоз гардида, дар ҷараён ба 
ҳайати шахсӣ дастурҳои мушах-
хас оид ба баланд бардоштани 
омодагии ҷангӣ дода шуд.

Бинои нави шуъбаи махсу-
си зудамали қисми ҳарбӣ аз ду 
ошёна иборат буда, дорои хоб-
гоҳ, ҳуҷраҳои кориву санитарӣ, 
китобхона, ҳуҷраи нигоҳдории 
аслиҳа ва дигар иншооти ёрира-
сон мебошад. Иншоот бо тарҳи 
муосир бунёд гардида, барои 
ҳайати шахсӣ шароити мусоиди 
хизмативу корӣ фароҳам овар-
дааст.

Ҳамзамон, Пешвои миллат бо 
фаъолияти маркази нави инно-

ватсионии ВКД шинос шуданд. 
Дар ин ҷо мутахассисон пас аз 
хатми курсҳои омӯзишӣ бо ис-
тифода аз хати нави технологӣ, 
дастгоҳу таҷҳизоти муосир ва ҳа-
вопаймоҳои хурди бесарнишин 
(дронҳо) барои корҳои иктишо-
фӣ ва назоратӣ омода мегарданд.

240 ХОНА БАРОИ 
КОРМАНДОНИ 

МАҚОМОТИ МИЛИТСИЯ 
Дар қисми ҳарбии 3502-и 

Қӯшунҳои дохилӣ ба таври фо-
силавӣ биноҳои нави истиқо-
матӣ барои кормандони мақо-
моти корҳои дохилӣ дар ноҳияи 
Шоҳмансури шаҳри Душанбе 

ва шаҳри Хуҷанд ва ду бинои 
нави Хадамоти давлатии оташ-
нишонӣ дар ноҳияи Бобоҷон 
Ғафурови вилояти Суғд ва 
ноҳияи Вахши вилояти Хатлон 
ифтитоҳ ёфтанд. Бо мавриди ис-
тифода қарор гирифтани 3 би-
нои баландошёнаи истиқоматӣ 
дар шаҳри Душанбе ва шаҳри 
Хуҷанд 240 корманди мақомо-
ти корҳои дохилӣ бо манзили 
нави истиқоматӣ таъмин шу-
данд. Бинои нави истиқоматӣ 
дар кӯчаи Садриддин Айнии 
пойтахт бо тарҳи муосир сохта 

шуда, аз 5 ошёна ва 32 хонаи 1, 
2 ва 3-ҳуҷрагӣ иборат аст.

Иншооти дуюми истиқоматӣ 
дар кӯчаи Аҳмади Дониши ноҳи-
яи Шоҳмансури пойтахт бунёд 
ёфтааст, ки дар он барои зист ва 
истироҳати кормандони мақо-
моти корҳои дохилӣ шароити 
хуб фароҳам шудааст. Бино аз 
18 ошёна ва таҳхона иборат бу-
да, барои таъмини 128 корман-
ди шуъбаҳои Вазорати корҳои 
дохилӣ дар шаҳру ноҳияҳои 
ҷумҳурӣ бо манзили нави зист 
пешбинӣ гардидааст.

Бахшида ба Рӯзи милитсияи тоҷик дар 
шаҳри Душанбе чандин иншооти муҳим ба 
истифода дода шуданд. Ифтитоҳи расмии 
онҳо бо ҳузури Президенти мамлакат 
Эмомалӣ Раҳмон ва раиси шаҳри Душанбе 
Рустами Эмомалӣ сурат гирифт. 

САРИ САБЗ

- Ман ҳамеша кӯшиш 
мекунам, ки хӯроки зиёд 

омода кунам, зеро мехоҳам ҳар-
чи бештар одамон тановул кунанд. 
Хӯрокҳои омодакардаамро дар баро-
бари аҳли оила, боз ба ҳамсояҳо ва 
хешу табор тақсим мекунам.

- Бо ин кӯшишатон боз сабаби 
пурхӯр шудани одамон нагардед? Барои 
он ки шуморо бо чунин ҷурм гунаҳгор 
накунанд, беҳтараш хӯрокро камтару 
тақсимот ба ҳамсояҳо ва хешу табор-
ро бештар намоед.

- Ҳунарманд бо до-
нистани як-ду ҳунар 

наметавонад муваффақ шавад. 
Масалан, барои тарроҳ на танҳо дӯ-
зандаи хуб, балки рассоми моҳир низ 
бояд буд. Барои ҳамин, кӯшиш кардам 
ҳарчи бештар ҳунар омӯзам.

- Ииии, о, ин мисли ҳамон танзи 
“худам менависам, худам оҳанг ме-
бандам, худам месароям” мешавад 
ку! Магар имкон нест, ки як нафар 
тарроҳ ҳамкорони дӯзандаву рассом 
дошта бошад?

Гулҷаҳон 
БОБОСОДИҚОВА, 
ходими давлатӣ

Шоҳин МУРОДОВ, 
фуд-блогер

Марям ИСОЕВА, 
тарроҳ ва рассом

- Телефонам ором на-
мегирад ва ҳар лаҳза ёру 

дӯстон занг зада, ба мавлудам табрик 
мекунанд. Паёмҳои зиёд ҳам омадааст, 
ки фурсат даст надод, то посух гар-
донам. Дар шабакаҳои иҷтимоӣ ҳам 
борони табрикот мерезад. Аз ҳамаашон 
сипосгузорам!

- Табрикоти хушку холӣ - бе туҳфаи 
моро ҳам қабул фармоед, муаллимаи 
азиз! Агар танзим намебуд, шояд бо 
борандагони табрикот як базми хубу 
хотирмон ташкил мекардем. 

ОШКОРО

Бино ба иттилои Оҷонсии омо-
ри Тоҷикистон, дар ин давра дар 
кишвар зиёда аз 3,7 миллион 
тонна семент тавлид шудааст, 
ки назар ба ҳамин давраи соли 
гузашта беш аз 500 ҳазор тонна 
ё қариб 16 дарсад зиёд будааст.

Афзоиши истеҳсоли семент дар 
ҳолест, ки содироти ин маҳсулот 
ба Ӯзбекистон мушкил шудааст. 
Мақомоти гумруки Ӯзбекистон аз 
соли 2024 барои воридоти ҳар тон-
на семент аз Тоҷикистон 300 дол-

лар талаб мекунанд. Пештар чунин 
пардохт ҳамагӣ 35 доллар буд.

Аммо бо вуҷуди афзоиши истеҳ-
солот ва маҳдудиятҳо барои содир 
намудани он ба хориҷ, нархи як 
халта семент дар бозори масолеҳи 
сохтмонӣ ба 55 сомонӣ баробар аст.

Солҳои охир дар Тоҷикистон 
асосан бо сармояи Чин чанд кор-
хонаи бузурги тавлиди семент бу-
нёд шуданд, ҳарчанд нигарониҳо 
дар бораи зарари ин корхонаҳо ба 
муҳити зист ҷой доранд.

АФЗОИШИ ИСТЕЊСОЛИ 
СЕМЕНТ ДАР ТОЉИКИСТОН
Дар 9 моҳи соли равон истеҳсоли семент

дар Тоҷикистон афзоиш ёфтааст.

Бинои истиқоматӣ барои 
кормандони мақомоти корҳои 
дохилӣ дар кӯчаи Ҳаким Кари-
ми шаҳри Хуҷанд аз 10 ошёна ва 
80 хонаи истиқоматӣ иборат ме-
бошад. Корҳои сохтмониро дар 
ҳар се бинои нав дар шаҳрҳои 
Душанбе ва Хуҷанд кормандо-
ну мутахассисони Раёсати сохт-
мони Вазорати корҳои дохилии 
Тоҷикистон ба анҷом расони-
даанд. Биноҳои нави Хадамо-
ти давлатии оташнишонӣ оид 
ба муҳофизати ноҳияи Вахши 
вилояти Хатлон ва ноҳияи Бо-
боҷон Ғафурови вилояти Суғд 
бо тарҳи якхела сохта шудаанд. 

БИНОИ НАВИ ШУЪБАИ 
ВКД №1 ДАР НОҲИЯИ 

СИНО
Ҳамчунин, бо иштироки Пре-

зиденти кишвар Эмомалӣ Раҳ-
мон ва раиси шаҳри Душанбе 
Рустами Эмомалӣ бинои нави 
шуъбаи ВКД №1 дар ноҳияи Си-
но ба истифода дода шуд. Бино 
аз таҳхона ва панҷ ошёна ибо-
рат буда, дорои 64 ҳуҷраи корӣ, 
маҷлисгоҳи дорои 240 ҷойи ни-
шаст, синфхонаҳои таълимӣ ва 
китобхонаи замонавӣ мебошад. 
Дар гирду атрофи он майдони са-
фороӣ, таваққуфгоҳ ва дигар ин-
шооти ёрирасон сохта шудаанд. 

Зимни суҳбат бо ҳайати 
шахсӣ, Сарвари давлат таъкид 
намуд, ки кормандони милит-
сия бояд ҳамеша ҳушёру зирак, 
донишманду масъулиятшинос 
бошанд ва барои пешгирии ҳар 
гуна ҳолатҳои ногаҳонӣ омода-
гӣ дошта бошанд. 

Дар анҷом ба шуъбаи ВКД 
нақлиёти нави хизматӣ супурда 
шуд.

ПОСДОРИ ОРОМИВУ 
СУБОТ

Ба муносибати Рӯзи ми-
литсияи тоҷик Президенти 
мамлакат Эмомалӣ Раҳмон 
кормандон ва собиқадорони 
мақомоти корҳои дохилиро 
табрик намуда, саҳми онҳоро 
дар таъмини амният ва ҳифзи 
суботи ҷомеа баланд арзёбӣ 
кард. Сарвари давлат зикр на-
муд, ки кормандони милитсия 
дар солҳои аввали Истиқлол 
бо вуҷуди мушкилоти модди-
ву техникӣ содиқона ба Ватан 
хизмат кардаанд.

«Кормандони милитсия 
посдори оромиву суботи ҷомеа 
ҳастанд. Дар шароити муосир, 
ки ҷаҳон бо таҳдидҳои терро-
ризм, ифротгароӣ, ҷиноятҳои 
киберӣ ва қочоқи маводи му-
хаддир рӯ ба рӯ аст, кормандо-
ни мақомоти корҳои дохилӣ 
бояд ҳамеша зираку омода бо-
шанд»,- таъкид намуд Сарвари 
давлат Эмомалӣ Раҳмон.

Президенти кишвар изҳор 
дошт, ки давлат ва Ҳукумат ба-
рои таҳкими заминаҳои модди-
ву техникӣ, баланд бардоштани 
сатҳи касбият ва беҳтар намуда-
ни шароити хизматӣ таваҷҷуҳи 
доимӣ зоҳир менамоянд.

Султон Раҳимзода, 
раиси Кумитаи сармоя-
гузорӣ тобистони имсол 
дар нишасти хабарӣ са-
баби қатъи кори соҳиб-
коронро тағйири самти 
фаъолияташон номида 
буд.

"Аслан қисми зиёди 
онҳо аз як намуди соҳиб-
корӣ ба тарзи дигари 
соҳибкорӣ мегузаранд. 
Албатта, баъзе соҳибко-
роне ҳастанд, ки солҳои 
зиёд кор намекунанд ва 
барҳамхӯрии корхонаҳо 
ҳам як вақти муайянро 
мегирад. Дар маҷмуъ, 
мо бояд коре кунем, ки 
барҳамхӯрӣ камтар ша-
вад",- шарҳ дод ӯ.

Вале соҳибкорон 
дахолат дар фаъолия-
ти соҳибкорӣ ва дигар 
омилҳоро низ боиси 
қатъи фаъолияташон 
арзёбӣ мекунанд. 

Дар баробари ин, 
тибқи иттилои расмӣ, 
дар шаш моҳи аввали 
имсол каме бештар аз 23 
ҳазор соҳибкори инфи-
родиву шахсони ҳуқуқӣ 
ба кор сар кардаанд.

Аз 10-уми январи 
имсол санҷиши соҳиб-
корон ба муҳлати ду сол 
(ба ҷуз мақомоти андоз) 
манъ шудааст. Дар гуза-
шта низ мақомот борҳо 
аз пешниҳоди имтиёзу 
сабукӣ ба соҳибкорон 
хабар додаанд, вале 
соҳибкорон баҳраҳои 
баланди бонкӣ, вуҷуди 
фасоди молӣ, набуда-
ни шаффофияту рақо-
бати солим, инҳисор 
ё монополияи соҳаҳои 
сердаромад ва молиёти 
баландро аз мушкилоту 
монеаҳо номбар меку-
нанд.

ЊАЗОРОН СОЊИБКОР 
ФАЪОЛИЯТАШОНРО 

ЌАТЪ КАРДААНД. ЧАРО?
Ба гузориши Агентии омори Тоҷикистон, аз 

810 ҳазор ширкату соҳибкори инфиродӣ, ки дар 
"Равзанаи ягона"-и Кумитаи андоз сабт шудаанд, 
зиёда аз 400 ҳазори онҳо фаъолияташонро қатъ 
кардаанд. Мақомоти кишвар ҳанӯз сабаби онро 
шарҳ надодаанд...

Доналд Трамп, раисҷумҳури 
Амрико барои баргардонидани шаъ-
ну шараф ва обрӯи худ хостори як 
миллиард доллар товон аз шабакаи 
хабарии Би-би-сӣ шудааст.

Би-би-сӣ муттаҳам шудааст, ки су-
ханони Доналд Трампро пеш аз ҳоди-
саи юриши мардум ба бинои Конгресс 
дар моҳи январи соли 2021 ба таври 
нодуруст нашр кардааст. Вакилони 
Трамп то рӯзи ҷумъа муҳлат додаанд, 
ки Би-би-сӣ мустанади нашршударо 
ҳазф кунад, маъзарат бихоҳад ва ба хо-

тири латма задан ба обрӯи президенти 
Амрико товони муносибе бипардозад. 
Дар пайи ин ҷанҷол, раиси умумии 
Би-би-сӣ ва раиси бахши нашароти 
ин шабака истеъфо доданд.

Содир Ҷабборов, президенти 
Қирғизистон гуфтааст, ки дигар ба 
табаддулот дар кишвараш роҳ на-
хоҳад дод. Ӯ ин ҳарфро дар саҳи-
фаи фейсбукиаш ҳангоми посух 
додан ба суоли сокинон гуфтааст.

Ҷабборов шашумин президен-
ти Қирғизистон дар беш аз сӣ соли 
замони истиқлоли ин кишвар аст. 
Раҳбарони пешини ин кишвар дар 
пайи эътирози сокинон барканор 
шуда буданд. Содир Ҷабборов низ 
пас аз барканории Сооронбой Ҷеэ-

нбеков дар пайи эътирозҳои охири 
соли 2020 моҳи январи соли 2021 
президент интихоб шуд. Ӯ гуфта-
аст: "Ба табаддулот роҳ намедиҳем. 
Якум ин ки, мо баҳонае барои та-
баддулот намедиҳем. Дуюм, давлат 
мисли гузашта заиф нест. Давлат 
ҳоло қавӣ аст. Сеюм ин ки, мар-
дум медонад киро биронад ва киро 
бимонад".  

Трамп аз 
ВВС 1 млрд
доллар 
мехоҳад

Ҷабборов: 
Дигар 
табаддулот 
намешавад!

Раисҷумҳури муваққа-
тии Сурия Аҳмад аш-
Шаръ дар мулоқоташ 
бо раисҷумҳури ИМА 
Доналд Трамп дар 
Кохи Сафед аз ӯ туҳфа 
- кулоҳе бо ихтисораи 
MAGA («Make America 
Great Again» - «Бигзор 
Амрико боз бузург 
шавад»)-ро гирифт. 
Кулоҳҳои монанд дар 
мағозаи расмии Трамп 
бо нархи 55 доллар 
фурӯхта мешаванд. Дар 
ин бора роҳбари Сурия 
дар мусоҳиба бо шаба-
каи телевизионии Fox 
News хабар дод.

Аҳмад аш-Шаръ ҳамчунин 
изҳор намуд, ки стратегияи на-
ви рушди Сурия бар пояи ҳам-
корӣ бо Вашингтон асос хоҳад 
ёфт. Ба гуфтаи раисҷумҳур, ҳо-
ло Сурия «иттифоқчии ҷуғро-
фиёсиёсии Иёлоти Муттаҳида 
ва кишварест, ки Амрико мета-
вонад дар он лоиҳаҳои бузурги 
сармоягузориро амалӣ кунад», 
бахусус дар соҳаи истихроҷи 
газ.

Роҳбари нави Сурия 9-уми 
ноябр бо сафари расмӣ ба Ва-
шингтон омад ва рӯзи дигар бо 
Трамп мулоқот кард. Дар ин 
дидор сиёсатмадорон дар бо-
раи муборизаи муштарак алай-
ҳи терроризм, аз ҷумла гурӯҳи 
«Давлати исломӣ» (ташкилоти 
террористии фаъолияташ дар 
Тоҷикистон мамнуъ,- ред.) ба 
тавофуқ расиданд. Аҳмад Шаръ, 
президенти муваққатии Сурия 
бори нахуст бо сафари расмӣ ба 
Вашингтон сафар кард.

Соле пеш Аҳмад Шаръ беш-
тар бо номи Абумуҳаммад Ҷу-
лонӣ, раҳбари гурӯҳи "Ҳайат 
Таҳрир аш-Шом" шинохта ме-
шуд, ки дар аксар кишварҳои 
ҷаҳон онро созмони террористӣ 
медонистанд. Аз ҷумла, Амрико 
ӯро дар феҳрасти афроди хатар-
нок ҷой дода, барои пайдо кар-

данаш 10 миллион доллар ҷоиза 
ваъда карда буд.

Пеш аз сафараш ба ИМА бо 
пешниҳоди ҳукумати Амрико 
Созмони Милали Муттаҳид 
ӯро аз феҳрасти таҳримҳо бе-
рун кард.

Майкл Уолтс, сафири ИМА 
дар Созмони Милали Муттаҳид 
гуфт, қабули ин санад "ишораи 
қавӣ ба он аст, ки Сурия вориди 
марҳилаи нави таърихӣ шуда-
аст".

Аҳмад Шаръ моҳи декабри 
соли 2024 Башшор Асадро аз 
қудрат барканор кард ва идораи 
ин кишварро бар уҳда гирифт.

То соли 2024, беш аз 53 сол 
Сурияро хонаводаи Асад идора 
мекард. Башор Асад соли 2000-
ум қудратро аз падараш Ҳафиз 
Асад мерос гирифт. Падари ӯ 
аз соли 1971 ҳокими Сурия буд. 
Аксари созмону кишварҳои 
ҷаҳон Башор Асадро таҳрим 
карда, бо ин кишвар робита 
надоштанд, вале пас аз барка-
нории ӯ бархӯрди кишварҳои 
ҷаҳон бо ин кишвар тағйир 
кард.

Бад-ин тартиб, Аҳмад Шаръ 
аввалин раҳбари Сурия аст, ки 
ба Амрико сафар мекунад.

Ҳамчунин, гуфта мешавад, 
ки дар мулоқоти Аҳмад Шаръ 
ва Трамп мавзуи бардоштани 
таҳримҳо матраҳ шудаанд. Мав-
зуи дигаре, ки дар ин сафар ба 

миён хоҳад омад, одисозии ра-
вобити Сурия ва Исроил аст.

Исроил пас аз сари қудрат 
омадани Аҳмад Шаръ борҳо 
Сурияро бомбборон кард, вале 
ин кишвар ҳеч гоҳ ба ҳамлаҳо 
посух надод. Аҳмад Шаръ борҳо 
таъкид кард, ки хоҳони равоби-
ти хуб бо кишварҳои минтақа 
аст ва намехоҳад Сурия дубора 
вориди ҷанге шавад.

Аҳмад Шаръ раҳбари гурӯҳи 
"Ҳайат Таҳрир аш-Шом" буд, 
ки дар гузашта бо созмони тер-
рористии "Ал-Қоида" робита 
дошт, вале баъдан аз он ҷудо 
шуда, муқобили он ҷангид.

Ин гурӯҳ, ки аз соли 2015 
шаҳри Идлиби Сурияро дар 
ихтиёр дошт, охири моҳи но-
ябри соли 2024 ҳамлаи густар-
дае алайҳи неруҳои Башор 
Асадро оғоз кард. Рӯзи 8-уми 
декабр артиши ҳукумати Ба-
шор Асад таслим шуд ва худи ӯ 
аз кишвар фирор кард. "Ҳайат 
Таҳрир аш-Шом" бо раҳбарии 
Абумуҳаммад Ҷулонӣ назорати 
Димишқро дар ихтиёр гириф-
танд.

Онҳо ба ҳукуматдории беш 
аз 50-солаи хонаводаи Асад, 
ки бо зулму ситам ба мардум 
ном бароварда буд, поён до-
данд. Ҳоло намояндаҳои акса-
ри кишварҳои дунё бо "Ҳайат 
Таҳрир аш-Шом" робита барқа-
рор кардаанд.

АЊМАД ШАРЪ ДАР ИМА
Аз туҳфаи Трамп то мубориза бо ДИИШ 

КАБАР

Боре ба худ суол додаед, ки 
дар кишварҳои Осиёи Марказӣ 
одамон чӣ қадар умр меби-
нанд? Чӣ қадар сокинони ин 
кишварҳо умри беш аз якасра 
доранд? 

Пас, матлаби моро мутолиа 
кунед.

Қазоқистон
Дар Қазоқистон айни замон 

448 нафар аз 100 сол боло умр 
доранд. Калонсолтарин сокини 
Қазоқистон зани 115-сола аз ви-
лояти Улитау мебошад. Шумораи 
зиёди дарозумрон дар ин кишвар 
дар шаҳри Алмаато ба қайд ги-
рифта шудааст - 58 нафар.

 Ӯзбекистон
Ба ҳолати 1-уми январи со-

ли 2024 дар Ӯзбекистон 514 
шаҳрванди синнашон 100-сола 
ва аз он боло иқомат мекунанд, 
ки 110 нафарашон мард ва 404 
танашон зан мебошанд. Бешта-
ри онҳо дар вилояти Қашқадарё 
зиндагӣ мекунанд - 92 нафар.  

Қирғизистон
Дар Қирғизистон 300 нафари 

синнашон аз 100-сола боло зин-
дагӣ мекунанд.

Тоҷикистон
Дар Тоҷикистон 415 касе 

зиндагӣ мекунанд, ки синна-
шон аз 100-сола боло мебошад. 
Мувофиқи маълумоти оморӣ, 
давомнокии миёнаи умр дар 
Тоҷикистон 76,6 солро ташкил 
медиҳад.  

Вазири дифои Русия 
пешниҳод кардааст, ки Ма-
скав омодагиҳоро барои 
озмоиши силоҳи ҳастаӣ 
фавран оғоз кунад. Андрей 
Белоусов 5-уми ноябр дар 
ҷаласаи Шурои амнияти 
Русия гуфт, ки ин озмоиш 
посух ба Иёлоти Муттаҳи-
даи Амрико аст.

Ба гуфтаи Белоусов, 
Амрико аз тавофуқҳо барои 
коҳиши таслиҳот берун шу-
да, барои сохтани мушакҳои 
нави қорапаймо бо кулоҳаки 
ҳастаӣ кор мекунад.

Владимир Путин ба вазо-
ратҳои корҳои хориҷӣ, дифоъ 
ва мақомоти амниятӣ дастур 

дод, ки пешниҳодҳои худро 
барои омодагӣ ба озмоиши 
силоҳи ҳастаӣ ироа кунанд.

Доналд Трамп охири моҳи 
октябр ба Вазорати ҷанги 
Амрико дастури азсаргирии 
фаврии озмоиши силоҳи 
ҳастаиро дода буд. Ин тасмим 
бо вокунишҳое дар сатҳи 
ҷаҳонӣ рӯ ба рӯ шуд.

Трамп сабаби чунин 
тасмимро "барномаҳои озмо-
ишии дигар кишварҳо" донист 
ва анҷоми ин озмоишҳоро "за-
рурӣ" гуфт, то Амрико аз рақи-
бони ҳастаиаш ақиб намонад.

Иёлоти Муттаҳида аз соли 
1992, Русия аз соли 1990 ва Чин 
аз соли 1996 озмоиши силоҳи 
ҳастаӣ анҷом надодаанд.

РУСИЯ СИЛОЊИ ЊАСТАИРО 
БА КОР МЕДАРОРАД? 

СОКИНОНИ ОСИЁИ МАРКАЗӢ 
ЧӢ ЌАДАР УМР МЕБИНАНД?

Рӯзҳои 13 ва 14-уми но-
ябр дар шаҳри Душанбе 
ҷаласаи навбатии Маҷ-
маи байнипарлумонии 
кишварҳои узви Иттиҳоди 
давлатҳои мустақил баргу-
зор мегардад. Дар ин ҷаласа 
ҳайатҳои парлумони Тоҷи-
кистон, Русия, Озарбой-
ҷон, Арманистон, Беларус, 
Ӯзбекистон, Қирғизистон 
ва Қазоқистон ширкат ме-
кунанд.

***
12-уми ноябр дар «Боғи 

Куруши Кабир»-и Душан-
бе кӯчаи сайёҳии ба номи 
Куруши Кабир ифтитоҳ 
гардид. Дар ин мавзеъ да-
воми як моҳ аз соати 11:00 
то соати 22:00 намоишгоҳи 
муштараки Тоҷикистон 
ва Эрон баргузор меша-
вад. Дар хиёбони мазкур 
фурӯши маҳсулоти гуногу-
ни ҳунарҳои мардумии ду 
кишвар, аз ҷумла заргарӣ, 
гулдӯзӣ, кулолгарӣ, чакан-
дӯзӣ, қолинбофӣ, наққошӣ 
ва косибӣ ҷараён дошта, 
ширкатҳои сайёҳӣ ва та-
омҳои миллии ду кишвар 
низ муаррифӣ мешаванд.

***
Танҳо Суғд ва шаҳру на-

воҳии тобеи ҷумҳурӣ нақ-
шаи даъвати ҳарбиро иҷро 
накардаанд: Суғд 89% ва 
шаҳру ноҳияҳои тобеи мар-
каз 95%. 

ВМКБ, вилояти Хатлон 
ва шаҳри Душанбе нишон-
диҳандаро пурра иҷро кар-
даанд. Вазорати дифоъ ме-
гӯяд, ки нақша дар тамоми 
кишвар дар 40 рӯз 96% иҷро 
шудааст.

***
Дар Душанбе намо-

ишгоҳи байналмилалии 
“Тоҷикистон-2025” бар-
гузор мешавад. Ин чо-
рабинӣ аз 13 то 15-уми 
ноябр дар Маркази “ЭКС-
ПО”-и Душанбе сурат ги-
рифта, дар он ширкатҳои 
Тоҷикистон, Эрон, Русия, 
Покистон, Беларус, Ҳин-
дустон ва Чин маҳсуло-
ту хидматрасониашонро 
муаррифӣ мекунанд. Дар 
ин бора Палатаи савдо ва 
саноати Тоҷикистон итти-
лоъ медиҳад. 

***
Рӯзи 11-уми ноябр дар 

доираи Ҳамоиши байнал-
милалии сармоягузории 
“Хатлон Инвест-2025”, 
ки дар шаҳри Бохтар ҷа-
раён дорад, ба 14 бонуи 
соҳибкори вилояти Хат-
лон грантҳои раиси вило-
ят тақдим гардиданд. Гуфта 
мешавад, ки ҳар як бонуи 
соҳибкор вобаста ба лоиҳаи 
худ аз 15 то 20 ҳазор сомонӣ 
кумаки молиявӣ дарёфт 
кардааст. 

Мақомоти тоҷик мегӯянд, 
ки баъд аз ҷорӣ шудани ҷа-
зои ҷиноятӣ барои истифодаи 
ғайриқонунии барқ талафоти 
нерӯи барқ кам шудааст. Барои 
дуздӣ ё истифодаи ғайриқо-
нунии нерӯи барқ имсол дар 
Тоҷикистон аз 27 ҳазор сомонӣ 
ҷарима то 10 сол зиндонро 
пешбинӣ карданд.

Бино ба иттилои ниҳоди на-
втаъсиси Оҷонсии назорати 
давлатии энергетикӣ, дар 9 моҳи 
соли равон сарфи беҳудаи нерӯи 
барқ қариб се дарсад коҳиш ёф-
тааст.

Кормандони ин ниҳод якҷоя 
бо Додситонии шаҳри Душанбе 

рӯзи 11-уми ноябр дар хиёбонҳои 
шаҳр ҳамчунин ба сокинон тарзи 
истифодаи сарфакоронаи нерӯи 
барқро фаҳмонида, аз онҳо даъ-
ват кардаанд, ки барқро беҳуда 
истифода набаранд.

Ин даъват дар шабу рӯзе су-
рат мегирад, ки сокинони чанд 
гӯшаи пойтахт аз он шикоят до-
ранд, ки соатҳо барқ надоранд.

Баъзе аз сокинон, аз ҷумла дар 
ноҳияи Сино, мегӯянд, зоҳиран 
дар хонаҳои онҳо ҳам лимити 
барқ ҷорӣ шудааст ва чанд рӯз 
боз аз соати 9-и субҳ то 5-6-и 
бегоҳ бе барқ мемонанд.

Мақомот камбуди барқро дар 
пойтахти кишвар шарҳ надода-
анд.

Теъдоди парвозҳо аз 
шаҳри Душанбе ба Деҳлӣ 
- пойтахти Ҳиндустон ва 
Машҳаду Киш - ду шаҳри бу-
зурги Эрон меафзояд.  

ДУШАНБЕ - ДЕҲЛӢ

Ширкати “Сомон Эйр” шу-
руъ аз моҳи декабр шумораи 
парвозҳо дар масири Душанбе 
- Деҳлӣ (Ҳинд)-ро зиёд меку-
над.

Тавре ин ширкат иттилоъ 
додааст, акнун парвозҳо ҳаф-
тае ду маротиба - рӯзҳои ду-
шанбе ва панҷшанбе анҷом 
дода мешаванд.

Инчунин, барои мусофи-
роне, ки бо мақсади тиҷорат 
ва саёҳат байни Тоҷикистону 
Ҳиндустон равуо мекунанд, 
парвози иловагӣ ба нақша ги-
рифта шудааст.

Ҳоло дар ин масир ҳафтае 
як маротиба парвоз анҷом 
меёбад. Арзиши билет барои 
як нафар 2 ҳазору 495 сомонӣ 
буда, парвоз тариқи ҳавопай-

мои “Боинг 737-800” анҷом 
мешавад. 

Қаблан Ҳабибулло Назар-
зода, раиси Оҷонсии ҳавона-
вардии кишвар гуфта буд, ки 
шумораи парвозҳо дар масири 
Душанбе - Деҳлӣ се маротиба 
дар як ҳафта афзоиш дода ме-
шавад.

ДУШАНБЕ - МАШҲАД

Ширкати ҳавопаймоии 
эронии “Раймонд Эйрлай-
нз” парвозҳои навро дар 
масири Машҳад - Душанбе 
- Машҳад оғоз мекунад. Ин 

тасмим дирӯз, 11-уми ноябр 
дар мулоқоти Ҳабибулло На-
зарзода, роҳбари Оҷонсии 
ҳавонавардии Тоҷикистон ва 
Ҳусейн Пурфарзона, прези-
денти маъмурияти Оҷонсии 
ҳавонавардии Эрон гирифта 
шудааст.

Ба иттилои Оҷонсии ҳа-
вонавардии Тоҷикистон, ин 
ширкати эронӣ парвозҳои 
худро дар масири Машҳад - 
Душанбе - Машҳад 19-уми 
ноябри соли равон оғоз ме-
кунад ва парвозҳо дар ин самт 
ҳафтае ду маротиба сурат ме-
гиранд.

Ҳоло замон ва тафсилоти 

дигари ин парвозҳо маълум 
нест.

Ҳамчунин, дар мулоқот гу-
стариши ҳамкориҳои ду ҷо-
ниб дар соҳаи ҳавонавардӣ, аз 
ҷумла зиёд намудани шумораи 
парвозҳо ва ифтитоҳи хатсай-
рҳои нави ҳавоӣ дар самтҳои 
Киш - Душанбе, Киш - Хуҷанд 
ва Шероз - Душанбе баррасӣ 
шудаанд.

Ба иттилои манбаъ, аз 28-
уми ноябри соли равон оғози 
парвозҳои чартерии ширкати 
ҳавопаймоии “Киш Эйрлай-
нз” дар хатсайри Киш - Ду-
шанбе - Киш низ ба нақша 
гирифта шудааст.

Вазорати меҳнати Тоҷики-
стон шаҳрвандони кишварро 
ба кор дар самти бурдара-
сонӣ (доставка) дар Гурҷи-
стон даъват кардааст. Ин 
ниҳод гуфтааст, ки музди кор 
дар як соат беш аз 6 доллар 
(ҳудуди 58 сомонӣ) аст. 

Аммо, ба қавли манбаъ, ха-
риди билет, хӯрок ва ҷои зист 
аз ҳисоби худи коргар пардохт 
карда мешавад. 

Хоҳишмандон дар асоси 
шартномаи меҳнатӣ ба мудда-

ти як сол дар ин кишвар фаъ-
олият карда метавонанд. 

Талабот:
- аз 18 то 45 сол доштан;
- надоштани доғи судӣ;
- доштани шаҳодатномаи 

ронандагӣ (категорияҳои А ва 
В).

Вазорати меҳнат гуфтааст, 
ки хоҳишмандон барои бақай-
дгирӣ ба “Марказҳои машва-
ратӣ ва омодагии пеш аз са-
фари муҳоҷирони меҳнатӣ” 

воқеъ дар кӯчаи Садриддин 
Айнӣ 121 дар шаҳри Душанбе 
муроҷиат карда метавонанд. 

Рақамҳо барои тамос: 225-05-
75, 225-02-21, +992938131372 
(WhatsApp)

АЗ ДЕЊЛӢ БА МАШЊАДУ КИШ
Парвозҳо дар ин масирҳо меафзояд

КОР ДАР ГУРЉИСТОН 
Маош чӣ қадар ва талабот чӣ гуна аст?

КОЊИШИ ТАЛАФОТИ НЕРӮИ БАРЌ

11-уми ноябри соли 2025 
Анҷумани XVI Иттифоқи нави-
сандагони Тоҷикистон (ИНТ) 
баргузор шуд. Дар ҷараёни 
анҷуман ба Оинномаи ИНТ 
тағйирот ворид шуда, тибқи 
он Низом Қосим бори сеюм 
раиси Иттифоқи нависан-
дагони Тоҷикистон интихоб 
гардид.

Мувофиқи оинномаи қа-
блӣ, як шахс наметавонист 
беш аз ду давра раиси иттиҳо-
дия бошад, аммо бо тағйири 
нави оиннома ин маҳдудият 
бардошта шуд. Низом Қосим 
нахустин бор соли 2015 ва ду-
бора соли 2020 раиси Итти-
фоқи нависандагон интихоб 
шуда буд.

Ӯ 67-сола буда, факултаи 
филологияи тоҷики Дониш-
гоҳи давлатии Тоҷикистон 
(ҳоло ДМТ)-ро бо ихтисо-
си филолог-журналист хатм 
кардааст. Солҳои 1979-2006 
ба сифати мухбир ва мудири 
шуъбаи рўзномаҳо, ходими 
маҷаллаи «Садои Шарқ», кор-
манди Идораи тарғиби адаби-
ёти Иттифоқи нависандагон, 
муҳаррири нашриёти «Адиб» 
кор кардааст.

Солҳои 2006-2010 директо-
ри Муассисаи давлатии «Те-

левизиони кўдакону наврасон 
- «Баҳористон», солҳои 2010-
2015 вакили Маҷлиси намоян-
дагони Маҷлиси Олии Ҷумҳу-
рии Тоҷикистон (аз рўйхати 
ҲХДТ) буд. 

Муаллифи китобҳои ашъ-
ори «Хўшаи шеър», «Хуни си-
тора», «Паровар», «Қаламҳой», 
«Барги саломи сабз», «Маҳвора 
дар гаҳвора» «Чорсў», «Оташи 
тасвир» ва ғайра мебошад. 
Номбурда асарҳои саҳнавӣ 
низ менависад. «Тилгиром», 
«Амир ва асир» (манзум), «Бо-
рони ашк» («Курўш ва Куруз»), 
«Абадзинда», «Ганҷи дил» 
(манзум), «Борбад» (манзум) 
аз он ҷумлаанд. Барандаи Ҷо-
изаи давлатии ба номи Абу-
абдуллоҳи Рўдакӣ, Шоири 
халқии Тоҷикистон аст.

Ҳамчунин, дар анҷуман як 

қатор тағйироти кадрӣ сурат 
гирифт. Толиби Луқмон ба ва-
зифаи муовини аввали раиси 
ИНТ интихоб гардид. Ӯ қаблан 
вазифаи сармуҳаррири ҳафта-
номаи “Адабиёт ва санъат”-ро 
ба уҳда дошт ва дар ин вазифа 
Ато Мирхоҷаро иваз намуд.

Толиби Луқмон 35 сол дошта, 
соли 2012 факултети журнали-
стикаи ДМТ-ро хатм кардааст. 
Шеърҳояш дар матбуоти дав-

рии кишвар нашр шудаанд. 
Ӯ соҳиби ду дафтари ашъор - 
«Сафар ба сӯи тулуъ» ва «Па-
гоҳ» мебошад. Аз соли 2012 уз-
ви ИНТ аст. Дорандаи ҷоизаи 
адабии «Падида» ва Кумитаи 
ҷавонон ва варзиш дар соҳаи 
адабиёт мебошад.

Сироҷиддин Икромӣ, ки 
муовини раиси Иттифоқи 
нависандагон интихоб шуд, 
61-сола мебошад ва факултаи 
филологияи тоҷики Универ-
ситети давлатии Тоҷикистон 
(ҳоло ДМТ)-ро хатм кардааст. 
Аз соли 2017 узви Иттифоқи 
нависандагони Тоҷикистон 
мебошад.

Н о м б у р д а  м у а л л и ф и 
маҷмўаи ашъор ва қисса-
ву ҳикояҳои “Ошёни меҳр” 
“Дар ҳасрати дидор”, “Баъди 
борон”, “Як қадам то варта”, 
“Аз зулмот ба сафо”, “Вақте 
ки насиб накард”, “Боздошти 

муҳоҷир” аст. Дар Озмуни ки-
тоби сол ду китоби адиб - “Бо-
здошти муҳоҷир” ва “Подош” 
солҳои 2018 ва 2020 дар бахши 
наср сазовори ҷойи аввал до-
ниста шуданд. Даҳ филмро аз 
забони русӣ ба тоҷикӣ тарҷума 
кардааст.

Ҳамчунин, Абдуллоҳ Раҳна-
мо сармуҳаррири нави “Ада-
биёт ва санъат” интихоб шуд.

Ато Мирхоҷа, ки аз соли 
2015 то кунун муовини аввали 
раиси ИНТ буд, ба вазифаи 
сармуҳаррири маҷаллаи “Са-
дои Шарқ” гузашт. Ӯ дар ин 
вазифа Рустам Ваҳҳобзодаро 
иваз кард.

Дар ҷараёни анҷуман ҳи-
соботи панҷсолаи фаъолияти 
Иттифоқ аз ҷониби Низом Қо-
сим ва комиссияи тафтишот 
низ шунида шуд.

Ёдовар мешавем, ки Итти-
фоқи нависандагони Тоҷики-
стон соли 1934 таъсис ёфтааст. 
Дар давраҳои гуногун онро 
шахсиятҳои маъруфи адаби-
ёт - Абулқосим Лоҳутӣ, Саид 
Носиров, Нодир Шанбезо-
да, Сотим Улуғзода, Мирзо 
Турсунзода, Муъмин Қаноат, 
Аскар Ҳаким, Меҳмон Бахтӣ 
ва Низом Қосим роҳбарӣ кар-
даанд.

Камолиддини ҲАННОНӢ

Соли 1950 ман дар синфи 
шаши мактаби ҳафтсолаи ба 
номи Энгелси қишлоқи Теми 
ноҳияи Шуғнон (ҳоло шаҳри 
Хоруғ) таҳсил мекардам. Ман 
фақат бо баҳои хубу аъло ме-
хондам ва ҳамчунин ахлоқи 
намунавӣ доштам. Пионери 
фаъол будам. Шояд ҳамин 
сабаб шуд, ки маро аз бай-
ни талабагони зиёде вакили 
слёти умумиҷумҳуриявӣ ин-
тихоб намуданд. Ман ҳамроҳ 
бо 12 пионери дигар аз ноҳи-
яҳои гуногуни вилоят озими 
шаҳри Сталинобод (Душанбеи 
имрўза) шудам. Ёд дорам, дар 
самолёти Ил-12 парвоз мекар-
дем. Дар чашмони мо - тала-
багони синфи 6-7 Сталинобод 

хеле бузург метофт. Аз хурсан-
дӣ дар пўстамон намеғунҷи-
дем. Моро дар меҳмонхонаи 
Вахш, ки он замон ягона ва 
зеботарин бинои муосир буд, 
ҷо доданд. Слёт рўзи дигар 
сар шуд. Он дар Театри опера 
ва балети ба номи Садриддин 
Айнии шаҳри Душанбе таҷлил 
шуд.

Дар слет аз тамоми гўшаю 
канори ҷумҳурӣ намояндагон 
буданд. Вале вақте ман дар 
президиум устод Айнии зинда-
ро дидам, хеле ба ваҷд омадам. 
Наход ҳамин кас устоди бузург 
бошанд? Ҳатто ба чашмонам 
бовар намекардам. 

Ба ман аз номи вакилони Ба-

дахшон сухан доданд. Баромади 
ман кўтоҳ, вале бурро буд. Ман 
шахси чорум будам, ки баро-
мад мекардам. Ман ба забони 
тоҷикӣ баромад кардам. Дар 
бораи ҳаёт ва фаъолияти пи-
онерони Помир ҳикоя карда, 
гуфтам, ки чӣ тавр ба колхозҳо 
ёрдам мекунем, чӣ тавр мехонем 
ва ғайра. Вақте суханро тамом 
кардам, устод Садриддин Айнӣ, 
ки дар президиум менишаст, 
маро ба наздаш даъват кард. 
Аҷиб, ки баромадкунандагони 
пешинро ба сўяш нахонда буд. 
Дар президиум ба ғайр аз ў Бо-
боҷон Ғафуров - котиби КМ, 
Муҳаммадҷон Раҳимӣ - шоир, 
Раҷабов Султон - котиби КМ 
комсомоли республика низ ме-
нишастанд. Ман бо қалби пур 
аз таппиш наздаш нишастам. 
Дар назарам чунин метофт, ки 
садои таппиши диламро ҳама-
гон мешунаванд. Ман суп-сурх 
шуда будам. Меларзидам. Ҳеч 
тасаввур намекардам, ки чунин 
шахси бузург маро ба наздаш 
даъват мекунад.

Устод Айнӣ маро дар наздаш 
нишонда, пурсид:

- Китобҳоямро хондаӣ?
- Бале!,- гуфтам ман сарамро 

хам карда.

- Кадомҳояшро?
- «Ятим», «Мактаби кўҳна» ва 

«Одина»-ро. 
- Офарин! Бисёр ҷолиб аст, 

ки дар Бадахшон низ асарҳои 
маро мехонанд. 

- Ту онҳоро ба кадом забон 
мутолиа кардӣ?

- Ба тоҷикӣ.
- Харро ба забони шуғнӣ чӣ 

мегўянд?,- пурсид устод.
- Маркаб,- ҷавоб додам ман.
- Забони шумо адабӣ буда-

аст-ку,- изҳори таҳайюр кард 
устод Айнӣ.

Сипас пурсид, ки падар ба 
забони шуғнӣ чӣ мешавад.

- Тат,- гуфтам ман.
- Модар чӣ?
- Нан. 
- Ин калимаҳо дар “Авесто” 

ҳам ҳастанд!,- бо шавқ гуфт 
устод. 

Дар маҷмуъ, ман ҳудуди чил 
дақиқа дар паҳлуи устод будам. 
Ин дақиқаҳо дар тақдири мин-
баъдаи ман нақши бузург бозӣ 
карданд. 

Ин вохўрӣ ба ман сахт таъ-
сир расонд. Ман қавл додам, 
ки баъди хатми мактаби миёна 
ба факултаи филологияи тоҷик 
дохил мешавам ва аз пайи илми 
устод меравам. Ҳамин тавр ҳам 

шуд. Ман соли 1954 баъди хатми 
мактаби даҳсола шомили Уни-
верситети давлатии Тоҷикистон 
шудам. Аҷиб ин буд, ки аз 50 на-
фар довталаби бадахшонӣ танҳо 
ман ба факултаи филологияи 
тоҷик дохил шуда тавонистам. 
Адабиёту забонро хеле хуб медо-
нистам. Ва ин меҳрро дар дили 
ман устод Айнӣ ҷойгир карда 
буд. Шояд дар шомил шудан ба 
донишгоҳ ба ман арвоҳи устод, 
ки чанде пеш даргузашта буд, 
кумак кард. 

Аз 50 нафар донишҷўи бахши 
филологӣ танҳо ман бадахшонӣ 
будам. 

Ман бо баҳои хубу аъло ме-
хондам. Хеле хушбахт будам, 
ки ҳамсабақони беҳтарин фар-
зандони халқи тоҷики аз гўшаю 
канори мухталифи ҷумҳурӣ бу-
данд. Ҳамкурсони ман доктори 
илмҳои филологӣ Баҳриддин 
Камолиддинов, номзади ил-
мҳои филологӣ Сайфулло Са-
идов, луғатшинос Амон Нуров 
њастанд. 

(Давомаш дар сањ. 10)

ТАЃЙИРОТ ДАР ОИННОМА
Низом Қосим бори сеюм раиси Иттифоқи нависандагон шуд

ЯК ЛАЊЗА ДИДОР
БО УСТОД АЙНӢ

ПОЯИ ЗИНДАГИИ 
МУСТАЌИЛ

маслиҳат ба волидону наврасон
Имрӯз иқтисод ва пул нақши муҳим дар ҳа-

ёти ҳар инсон доранд. Бинобар ин, масъалаи 
омӯзиши маърифати молиявӣ барои наврасон 
ба яке аз муҳимтарин самтҳои тарбия табдил 
ёфтааст. Агар фарзандон аз овони ҷавонӣ бо 
пул муносибати дуруст дошта бошанд, оянда 
метавонанд мустақил ва муваффақ гарданд.

ПУЛ ЧИСТ?

Имрӯз бисёр наврасон пули ҷайбро танҳо ба-
рои хӯроки зудтайёр, бозича ё либоси мӯд сарф 
мекунанд. Аммо фаҳмидани он ки пул натиҷаи 
меҳнат аст ва онро бояд оқилона истифода бурд, 
як қадами аввал ба сӯи истиқлоли молиявӣ ме-
бошад. Ба назари коршиносони соҳаи иқтисод, 
истиқлоли молиявӣ маънои онро дорад, ки шахс 
бояд маблағи худро идора кунад, масъулияти қа-
рорҳои молиявиро ба уҳда гирад ва тавонад ба 
ҳадафҳои зиндагӣ расад. 

“Агар ин малакаҳо дар наврасӣ ташаккул ёбанд, 
шахс дар калонсолӣ ба мушкили қарз, сарфи беҳи-
соб ё вобастагӣ аз дигарон дучор намешавад”,- 
мегӯяд иқтисодшинос Зулфия Ҳамидова. 

ҚАДАМҲОИ АВВАЛ 

Барои ба истиқлоли молиявӣ расидан, навра-
сон бояд чанд қадамро омӯзанд. 

Якум, фаҳмидани арзиши пул. Пул натиҷаи 
меҳнат аст, на ҳадаф. Наврасон бояд донанд, ки 
ҳар як сомонӣ арзиши заҳмат дорад.

Дуюм, тартиб додани буҷет. Ҳар наврас метаво-
над аз пуле, ки волидон додаанд, нақшаи хароҷот 
ва пасандоз таҳия намояд. Қоида одӣ аст - 50% 
эҳтиёҷ, 30% хоҳиш, 20% пасандоз. Ин як намунаи 
хуби банақшагирӣ мебошад.

Сеюм, пасандоз ва гузоштани ҳадаф. Агар нав-
рас ҳар моҳ як қисми пули худро захира кунад, ме-
тавонад орзуҳои худро худ амалӣ созад, аз хариди 
велосипед то пардохт барои таҳсили забономӯзӣ 
дар марказҳои омӯзишӣ.

Чорум, даромади ҳалол ва қонунӣ. Ба гуфтаи 
мутахассисони иқтисод, таҷрибаи аввалини корӣ 
дар синни ҷавонӣ, ҳатто агар муздаш кам бошад, 
эҳсоси масъулият ва ифтихори шахсиро ба вуҷуд 
меорад. 

“Имрӯз наврасон метавонанд тавассути корҳои 
фаслӣ, ҳунармандӣ ё фриланс таҷрибаи воқеии 
иқтисодӣ ба даст оранд. Муҳим он аст, ки ин фаъ-
олият қонунӣ, амн ва таҳти назорати волидон 
бошад”,- мегӯяд Зулфия Ҳамидова. 

ОДАТИ ШАХСОНИ МУВАФФАҚ

Пасандоз на танҳо ҷамъ кардани пул, балки 
роҳи тарбия низ мебошад. Наврас, ки имрӯз 20 
сомонӣ захира кунад, фардо мефаҳмад, ки чӣ гуна 
аз маблағи хурд ҳадафи калон сохтан имкон дорад. 
Дар бисёр кишварҳо мактабҳо барои наврасон 
ҳисобҳои махсуси пасандози бонкӣ мекушоянд, 
то онҳо таҷрибаи амалӣ гиранд. Мутахассисон ба 
ин назаранд, ки чунин таҷрибаро дар Тоҷикистон 
низ роҳандозӣ кардан мумкин аст.

ВОЛИДОН НАМУНА БАРОИ ОМӮЗИШ 

Маърифати молиявӣ бояд аз оила ва мактаб 
оғоз ёбад. Волидон метавонанд ба фарзандон 
фаҳмонанд, ки пул чӣ гуна ба даст меояд ва чаро 
бояд онро эҳтиёткорона сарф кард. Дар бароба-
ри ин, мактабҳо метавонанд дарсҳои маърифати 
молиявӣ ё бозиҳои омӯзанда баргузор кунанд, то 
наврасон малакаи амалӣ пайдо намоянд.

МАЪРИФАТИ 
МОЛИЯВӢ

Дар доираи сафари Президенти 
кишвар Эмомалӣ Раҳмон ба Амри-
ко, дар шаҳри Вашингтон Форуми 
соҳибкорони Тоҷикистону Амрико 
баргузор шуд. Дар форум намоян-
дагони зиёда аз 70 ширкати амри-
коӣ, мақомоти давлатӣ, роҳбаро-
ни вазорату идораҳои дахлдор ва 
соҳибкорони муваффақи ҳар ду 
кишвар иштирок намуданд. Ҳада-
фи асосии ин чорабинӣ таҳкими 
робитаҳои иқтисодӣ, ҷалби сармо-
яи хориҷӣ ва тавсеаи ҳамкориҳои 
тиҷоратӣ миёни Тоҷикистон ва 
Амрико мебошад.

МАРҲИЛАИ НАВИ 
ҲАМКОРИҲО

Кумитаи давлатии сармоягузорӣ 
ва идораи амволи давлатии Тоҷи-
кистон хабар дод, ки дар форум дар 
баробари роҳбарони сохторҳои дав-
латӣ доираҳои соҳибкориву сармоя-
гузории Тоҷикистон, намояндагони 
Конгресс ва Вазорати тиҷорати Иё-
лоти Муттаҳидаи Амрико, роҳбаро-
ни ширкатҳои Citi, Coca-Cola, Meta, 
SpaceX/Starlink, Nasdaq, Valmont, 
FLSmidth, Донишгоҳи Невада ва 
дигарон ширкат варзиданд.

Форум аз ҷониби Шурои тиҷо-
ратии амрикоию тоҷикӣ (USTJBC) 
ва Кумитаи давлатии сармоягузорӣ 
ва идораи амволи давлатии Тоҷи-
кистон баргузор гардид. Дар ҷара-
ёни мулоқот масъалаҳои густари-
ши ҳамкорӣ дар бахшҳои энергияи 
“сабз”, саноати коркард, масолеҳи 
сохтмонӣ, комплекси агросаноатӣ 
ва рушди технологияҳои иттилоотӣ 
баррасӣ гардиданд. Аммо Кумитаи 
давлатии сармоягузорӣ атрофи фо-
рум ва маблағҳои имзошуда маълу-
моти бештар ироа накардааст. 

$3 МИЛЛИАРД ИМЗОИ 
СОЗИШНОМАҲО

Дар ҳамин маврид расонаҳои 
амрикоӣ навиштанд, ки дар натиҷаи 
гуфтушунидҳо ва мулоқотҳои дуҷо-
ниба миёни ширкатҳо ва ниҳодҳои 
расмӣ, тарафҳо як қатор созишно-
маҳои ҳамкорӣ ба маблағи зиёда аз 
3 миллиард доллар ба имзо расони-
данд. Аз ҷумла, ширкати ҳавопаймо-
ии “Сомон Эйр” бо ширкати маъ-
руфи амрикоии “Boeing” шартнома 
имзо намуд. Тибқи он Тоҷикистон 

14 ҳавопаймои навъи Boeing 787 
Dreamliner ва 737 MAX харидорӣ 
хоҳад кард. Ин имкон медиҳад, то 
соҳаи нақлиёти ҳавоии кишвар беш-
тар рушд намояд. Ҳамчунин, барои 
садҳо мутахассиси тоҷик ҷойҳои на-
ви корӣ фароҳам мешавад. 

Дар бахши технологияҳои муосир 
Тоҷикистон бо ширкати “Starlink” 
(SpaceX) созишнома ба имзо расонд. 
Ҳадафи он фарогири тамоми қа-
ламрави кишвар бо интернети бо-
суръати моҳворавӣ мебошад. Ба ан-
дешаи коршиносон, иқдоми мазкур 
барои рушди иқтисоди рақамӣ ва 
баланд бардоштани дастрасӣ ба ит-
тилоот аҳамияти муҳим дорад.

Ҳ а м ч у н и н ,  б о  ш и р к а т и 
“Transparent Earth” созишномаи 
ҳамкорӣ ба маблағи 32,5 миллион 
доллар баста шудааст. Татбиқи он 
имкон медиҳад, ки захираҳои та-
биӣ дар кишвар бо истифода аз тех-
нологияҳои моҳворавӣ самаранок 
таҳқиқу истифода шаванд.

Дар соҳаи зеҳни сунъӣ ва рақа-
мигардонӣ бо ширкатҳои Perplexity 
AI ва Zypl AI тавофуқ ҳосил гардид. 
Онҳо ба ниҳодҳои давлатӣ дар самти 
татбиқи технологияҳои зеҳни сунъӣ 

ва баланд бардоштани самаранокии 
идоракунӣ мусоидат мекунанд.

Ширкати маъруфи Coca-Cola, ки 
солҳои зиёд дар Тоҷикистон фаъоли-
ят дорад, изҳор намудааст, ки ҳаҷми 
сармоягузории худро ба 9 миллион 
доллари иловагӣ афзоиш медиҳад. 
Ин ҳам нишонаи эътимоди сармо-
ягузорони амрикоӣ ба иқтисоди 
кишвар аст.

БА ҶОЙИ ХУЛОСА

Коршиносон ба ин назаранд, ки 
сафари Президенти Тоҷикистон ба 
Амрико ва натиҷаҳои он қадами муҳим 
дар таҳкими шарикии стратегии ду 
кишвар ба шумор меравад. Зеро дар 
шароити рақобати афзояндаи иқти-
содӣ дар Осиёи Марказӣ, ин иқдом 
метавонад ба таҳкими мавқеи Тоҷи-
кистон дар бозори ҷаҳонӣ мусоидат 
намояд. Инчунин, барои ҷалби сар-
мояи мустақим ва тавсеаи робитаҳои 
иқтисодӣ бо Амрико замина фароҳам 
меорад. Махсусан, созишномаҳои ба 
имзо расида имкони густариши иқти-
сод, рушди инфрасохтор, татбиқи зеҳ-
ни сунъӣ ва технологияҳои муосирро 
дар Тоҷикистон фароҳам меоранд. 

АЗ ДУШАНБЕ ТО ВАШИНГТОН
Иқтисоди Тоҷикистон рӯ ба сармояи Амрико меорад

УСТУВОНАИ КУРУШИ 
КАБИР ВА АРЗИШҲОИ 
ИНСОНМЕҲВАРӢ ДАР 

ҲУҚУҚИ БАШАР

 Дар тӯли таърих инсоният 
ҳамеша дар ҷустуҷӯи адолат, 
озодӣ ва эҳтиром ба шарафи 
инсон будааст, ки он борҳо дар 
мероси гаронбаҳои башарият 
ба таври куллӣ таҷуссум ёфта-
ву аз ҷониби бостоншиносону 
таърихнигорон борҳо мавриди 
баҳсҳову таҳқиқоти бунёдӣ қа-
рор гирфтааст.  

Дар ин росто, Шарқи Қа-
дим - махсусан сарзаминҳои 
ориёно, ки аҷдодони тоҷикон 
ҳамчун меросбарони ҳақиқии 
марзу буми он шинохта шу-
даанд - дар таърихи фарҳан-
ги ҳуқуқӣ нақши хос доранд. 
Мероси фарҳангии Хуросони 
бузург, ки аз афкори башардӯ-
стонаи пешвоёнаш сарчашма 
мегирад, имрӯз низ ҳамчун яке 
аз пояҳои маънавии ҳуқуқи 
инсон арзёбӣ мегардад. Зеро 
аз Байнаннаҳрайн то Хутан, 
дар давраҳои мухталиф мутуни 
гуногуни бостонӣ ба даст ома-
даанд, ки онҳо ҳамеша дар маз-
мун ва мундариҷаи худ инсон 
ва ҳуқуқи башариро ҷойгоҳи 
марказӣ додаанд ва ё малли-
фони онҳо аз ашхосе буданд, 
ки инсон ва ҳуқуқи онро аз 
авлотарин арзишҳои башарӣ 
медонистанд.

Ҳуқуқи башар, дар маънои 
васеъ, таҷассуми орзуи дери-
наи инсоният барои баробарӣ 
ва озодӣ мебошад. Яке аз на-
мунаҳои барҷастаи таърихии 
шинохти ҳуқуқи башар дар 
тамаддуни башарӣ Устувонаи 
Куруши Кабир аст - санади 
бостонӣ, ки тақрибан соли 
539 пеш аз милод дар Бобул 
навишта шудааст. Ин устуво-
на, ки бо хати мехӣ бо 45 сатр 
дар рӯи гили пухташуда сабт 
шудааст, фармони подшоҳи 

ориёӣ Куруши II, асосгузори 
сулолаи Ҳахоманишиён мебо-
шад. Андозаи максималии он 
дарозии 21,90-22,80 см, қутри 
дуҷонибаи он 7,80-8,20-7,90 
см ва қутри максималии он 10 
см (21,9 × 10 × 7,8-7,9 см)-ро 
ташкил дода, дар шакл усту-
вона (цилиндр) эҷод шудааст 
ва соли 1879 аз ҷониби Ҳур-
музд Рассом аз Бобул (Ироқи 
имрӯзӣ) пайдо карда шудааст. 
Ин бозёфт ҳоло дар Осорхо-
наи Бритониё (таҳти рақами 
BM90920) нигоҳ дошта меша-
вад.

М у т о б и қ и  т а р ҷ у м а и 
муҳаққиқон, матн забти 
Бобулро аз ҷониби Куруши 
Кабир дар соли 539 пеш аз ми-
лод таҷассум намуда, бо нақл 
аз ҷониби худои бобулӣ - Мар-
дук оғоз меёбад, ки дар бораи 
ҷиноятҳои Набонид (Набо-
нидус) - охирин шоҳи бобулӣ 
маълумот медиҳад. Пас аз он 
ҳикояти ҷустуҷӯи шоҳи одил 
аз ҷониби Мардук, таъйини 
Куруши Кабир барои ҳукмро-
ни тамоми ҷаҳон ва ба таслим 
омадани Бобул бе ягон ҷанг 
оварда мешавад. Дар сатрҳои 
минбаъда шахсият, унвонҳо 
ва шаҷараи Куруши Кабир аз 
забони худи ӯ (Куруш) оварда 
мешавад ва изҳор медорад, ки 
сулҳи кишварро кафолат до-
дааст ва барои ин ӯ аз Мардук 
баракат гирифтааст. Куруш 
барқарор намудани адолатро, 
ки дар замони ҳукмронии 
Набонид ба фаромӯшӣ гузо-
шта шуда буд ва иҷозат додан 
ба халқҳои ғулумшуда барои 
бозгашт ба ватани худро та-
свир мекунад. Дар охир, шоҳ 
барқарор намудани мудофияи 
Бобулро сабт намуда ва қайд 
мекунад, ки ҳангоми кор як 
навиштаҷоти Ашшурбани-
палро дидааст.

Ҳамин тариқ, устувонаи Ку-
руш дорои навиштаҷоти анъ-
анавии месопотамӣ ё бобулӣ 

буда, ҳамчун қисми асосии би-
но дар деворҳои Бобул ҷойгир 
шуда, Куруши Кабирро ҳамчун 
шоҳи одил ва барқароркунан-
даи адолати башарӣ ба хотираи 
таърих сабт намудааст.

Яъне мундариҷаи ин ҳуҷҷат 
бо таърих ва рӯҳи инсондӯ-
стии фарҳанги ориёӣ пай-
васта аст, ки дар он Куруши 
Кабир баъд аз фатҳи Бобул ба 
мардум озодӣ мебахшад, маъ-
бадҳоро барқарор месозад ва 
ҳамаи мардуми асирро ба сар-
замини худ бозмегардонад. Ӯ 
фармон медиҳад, ки ҳеҷ кас 
набояд бо зӯрӣ ё иҷбор ба дин 
ё одати дигарон оварда шавад. 
Ин санадро имрӯз бисёре аз 
муҳаққиқон нахустин Эъломи-
яи ҳуқуқи башар меноманд, зе-
ро дар он бори аввал арзишҳои 
зерин бо шакли дақиқ изҳор 
шудаанд, ки хусусияти инсон-
меҳварӣ доранд: 

1) озодии эътиқод ва виҷдон; 
2) мамнуияти зӯроварӣ ва 

ғуломдорӣ; 
3) эҳтиром ба фарҳангҳо ва 

динҳои гуногун; 
4) ҳифзи моликият ва ар-

зишҳои маънавӣ; 
5) ҳақи бозгашт ва зиндагии 

осоишта барои муҳоҷирон.

Ин ғояҳо, ки аз замони қа-
дим дар фарҳанги ориёӣ пар-
варда шуда буданд, баъдан дар 
асрҳои нав дар “Эъломияи 
умумии ҳуқуқи башар” (1948) 
шакли расмӣ гирифтанд.

6-уми ноябри соли 2025 
дар шаҳри Самарқанд дар ҷа-
раёни 43-юмин Конфронси 
умумии ЮНЕСКО бо таша-
ббуси Ҷумҳурии Тоҷикистон 
ва Ҷумҳурии Исломии Эрон 
қатъномаи муҳим бо унвони 
“Устувонаи Куруш: Эъломи-
яи ибтидоии ҳуқуқи башар 
ва гуногунрангии фарҳангӣ” 
қабул гардид. Қабули ин са-
нади муҳим дар рӯзи қабули 

Конститутсияи Ҷумҳурии 
Тоҷикистон барои ҳамаи фор-
сизабонони олам, тоҷикону 
тоҷикистониён, дӯстдорони 
фарҳанги пурғановати ориёӣ, 
боз ҳам дар шинохти ҷойгоҳи 
мардуми ориёитабор дар таъ-
рихи башираият, як туҳфаи 
беназир буд.

Маҳз дар шароити бархӯр-
ди тамаддунҳо, мухолифати 
андешаҳо доир ба тақдири 
башарият ва ҳифзи арзиҳои 
умумиинсонӣ, ки ояндаи ду-
рахшони башариятро зери су-
ол мемонад, ин санад аҳамияти 
таърихӣ ва маънавии Устуво-
наи Курушро ҳамчун як рамзи 
ҷаҳонии озодӣ ва ҳамзистии 
фарҳангҳо таъкид мекунад. Ба 
гуфтаи мутахассисон, ин иқ-
дом ифодаи ҳамон рӯҳи “рӯ-
шанфикрӣ ва адолат” аст, ки аз 
аҳди қадим то имрӯз аз ҷониби 
мардуми ориёитабор ҳимоят 
мешавад. Қатъномаи мазкур 
на танҳо як санади рамзӣ, 
балки як паймони маънавӣ 
миёни гузашта ва имрӯз аст: 
он нишон медиҳад, ки меро-
си бостонӣ метавонад барои 
ҷомеаи муосир паёми умед ва 
ҳамдигарфаҳмӣ оварад.

Имрӯз, дар шароите, ки 
ҷаҳони муосир бо низоъҳо, 
бетафоҳумӣ ва чолишҳои 
ахлоқӣ рӯ ба рӯ аст, бозгашт 
ба арзишҳои Устувонаи Куруш 
аҳамияти тоза пайдо мекунад. 
Ин санад ба мо илқо мекунад, 
ки қудрати воқеӣ дар адолат 
ва таҳаммул аст, на дар зӯр ва 
таассуб.

Ҳамон тавр ки Куруш бар 
зӯроварӣ пирӯз шуд, ҷоме-
аи инсонӣ низ метавонад бо 
илм, маърифат ва эҳтиром ба 
ҳуқуқи якдигар бар ҷудоӣ ва 
нафрат ғолиб ояд.  

Абдураҳмон ПӮЛОТОВ, 
директори Осорхонаи 

миллии бостонии 
Тоҷикистон

6-уми ноябр, дар Рӯзи Конститут-
сияи Ҷумҳурии Тоҷикистон дар 43-
юмин Конфронси умумии ЮНЕСКО 
дар шаҳри Самарқанд қатъномаи 
“Устувонаи Куруш: Эъломияи 
ибтидоии ҳуқуқи башар ва гуно-
гунрангии фарҳангӣ” қабул гардид. 
Ин қатънома аз сӯи Тоҷикистон ва 
Эрон пешниҳод шуда, ба гуфтаи 
Вазорати корҳои хориҷии Тоҷики-
стон “аҳамияти таърихӣ ва маъна-
вии “Устувонаи Куруш”-ро ҳамчун 
яке аз нахустин санадҳои башардӯ-
стона, ки арзишҳои озодии виҷдон, 
эҳтиром ба гуногунрангии фарҳан-
гӣ ва ҳамзистии осоиштаро тарғиб 
менамояд”, таъкид месозад.

УСТУВОНАИ КУРУШИ КАБИР
Чист он? Чаро ЮНЕСКО ба он таваҷҷуҳ кард?

Матни устувона 
ба тоҷикӣ

Матни устувона бо хат ва 
забони бобулӣ навишта шуда, 
онро олими тољик Парвона 
Ҷамшедов тарљума кардааст: 

«Манам Куруш, шоҳи шоҳон, 
шоҳи бузург, шоҳи нерӯманд, 
шоҳи Бобул, шоҳи Сумер ва Ак-
кад, шоҳи чаҳор мамлакат, писа-
ри Камбуҷия - шоҳи бузург, наво-
саи Куруш, шоҳи бузург аз шохаи 
салтанати адабӣ, ки салтана-
таш мавриди худоён ва ҳукума-
таш ба дилҳо наздик аст. Вақте 
ки бе ҷангу ҷидол вориди Бобул 
шудам, ҳама мардум қудуми маро 
ба шодмонӣ пазируфтанд. Дар 
қасри подшоҳони Бобул ба сарири 
салтанат нишастам. Мардук - 
худои Бобул дилҳои наҷиби мар-
думи Бобулро мутаваҷҷеҳи ман 
кард, зеро ман ӯро муҳтарам ва 
гиромӣ доштам. Лашкари бузур-
ги ман ба оромӣ вориди Бобул шуд. 
Нагузоштам садама ва озоре ба 
мардуми ин шаҳру ин сарзамин 
ворид ояд. Вазъи дохилии Бобул 
ва амокини муқаддаси он қалби 
маро такон дод. Фармон додам, 
ки ҳеч яке аз хонаҳои мардум ха-
роб нашавад. Худои бузург аз ман 
хурсанд шуд ва ба ман, ки Куруш 
ҳастам ва ба писарам Камбуҷия 
ва тамоми лашкари ман аз роҳи 
иноят баракати худро нозил 
кард. Подшоҳоне, ки дар ҳама 
мамолики олам дар сарзаминҳои 
худ нишастаанд, аз дарёи боло то 
дарёи пойин ва подшоҳони ғарб 
тамоман хироҷи сангин оварданд 
ва дар Бобул бар пойҳои ман бӯ-
са заданд. Фармон додам, ки аз 
Бобул то Ошур ва Шуш ва Акад… 
ва ҳамаи сарзаминҳое, ки дар он 
тарафи Даҷла воқеанд ва аз ай-
ёми қадим бино шудаанд, маоби-
деро, ки баста шуда буд, бикушо-
янд. Ҳама худоёни ин маобидро 
ба ҷойҳои худ баргардонидам, то 
ҳамеша дар он ҷо муқим бошанд. 
Аҳолии ин маҳалҳоро ҷамъ кар-
дам ва манозили онҳоро, ки хароб 
карда буданд, аз нав сохтам ва 
худоёни Шумеру Аккадро беосеб 
ба қасрҳои онҳо, ки “шодии дил“ 
ном доранд, бозгардондам. Сулҳу 
оромишро ба тамоми мардум 
ато кардам».

ДОВ ЧИСТ?

Дов дар луғат чунин шарҳ до-
да шудааст:  

- дов - навбати бозии нард ва 
шатранҷ ва бозиҳои дигар;

- дов ёфтан - навбат ёфтан, 
фурсат ёфтан; 

- дов додан - маҷол додан, 
муҳлат додан, гузоридан;

- дов задан - ба навбат бозӣ 
кардан; иддаои амре кардан; 
нақши нишастан ба мурод, ба 
ҳадаф расидан;

- дови аввал - навбати аввал, 
навбати нахустин, нахустин на-
вбат;

- дов - иддао ва даъвии коре.
Дар филми “Дов” лотореяро 

низ “дов” гуфтаанд. 
Коргардони ҷавони тоҷик 

Муҳиддини Музаффар низ ҳа-
меша дов меҷӯяд, фурсат меко-
бад, то гашти ғайричашмдоште 
бикунад ба манфиати синамои 
тоҷик. 

Киностудияи “Довфилм” низ 
чунин ба вуҷуд омад. Он як фурса-
ти муҳим буд барои синамои тоҷик.

АЗ ТЕАТР ТО 
“СУҒДСИНАМО”

Қабл аз “Довфилм” Муҳид-
дини Музаффар роҳи тӯлониеро 
тай кард. 

Соли 2009 пас аз хатми До-
нишкадаи давлатии фарҳанг 
ва санъати Тоҷикистон ба но-
ми Мирзо Турсунзода ба зод-
гоҳаш баргашт ва дар Театри 
давлатии драма ва мусиқии ба 
номи Тӯҳфа Фозиловаи шаҳри 
Конибодом ба ҳайси ҳунарпеша 
ба кор оғоз кард. Солҳои 2013-
2016 саркоргардони театр буд. 
Намоишномаҳои «Куштори як-
саду чаҳордаҳ шоҳзодаи Ҳахо-
манишӣ дар кӯшки гардон» (аз 
рӯи романи «Достони писари 
Худо»-и Сорбон), «Модар-Ва-
тан» (аз рӯи асарҳои Фирдавсӣ, 
М. Горкий, Сорбон, Р. Масов, 
А. Азиз), «Инопланетянинҳо 
дар замин» (асари С. Алферо-
ва), «Модар, ман зан мегирам» 
(асари А. Ривкин), «Хонуми 
боистеъдод» (асари М. Ҷӯраев), 
«Қорӣ-ишкамба» (аз рӯи пове-
сти Айнӣ) ва ғайраро таҳия кард. 

Баъдан Муҳиддин ба фил-
мофарӣ рӯ овард. Соли 2010 
филмҳои ҳунарии «Ормонҳо», 
баъдан «Паймон» (2014)-ро ба 
навор гирифт. Соли 2015 дар 
вилояти Суғд киностудияи 
“Суғдсинамо” таъсис ёфт, ки 
роҳбарии он ба дӯши Муҳидди-
ни Музаффар гузошта шуд ва 
тавлид гардиданд филмҳои «Ко-

са» (2015), «12 соли интизорӣ» 
(2016), «Тангно» (2017), «Сайёра 
ранг иваз мекунад» (2018)...

ДОВИ НАВ

Дар ин давра Муҳиддини Му-
заффар ба ВГИК - Институти 
давлатии санъати кинои Русия 
дохил шуд ва соли 2021 онро хатм 
кард. Дар ин давра филмҳои «Аз 
миллион яке» (2020) ва силсила-
филми «Пайроҳаи мураббӣ» (5 
қисмат)-ро сохт. 

Таҳсил дар ВГИК ва дарсҳои 
синамогари бузург Валерий 
Аҳадов ба ӯ такони ҷиддӣ бах-
шиданд ва Муҳиддин филми 
ҳунарии “Дов”-ро сабт кард. 
Достони ин филм сода аст. 

Сарнавишти ду дӯст Қаҳҳор 
ва Маннон аст, ки дар марҳи-
лаҳои душвори зиндагӣ маври-
ди имтиҳон қарор мегиранд. Ин 
достони сода, вале бо пасман-
зари бузург аввал дар Тоҷики-
стон қадршиносӣ нашуд. Ҳатто 
рӯзҳое буданд, ки ба тамошои он 
касе ба кинотеатр намерафт...

Вале ҳамон дов, фортуна, яъне 
ҳумои бахт бо ин филм ба саро-
сари олам парвоз кард. Филми 
ҳунарии “Дов” дар беш аз 30 
ҷашнвораи байналмилалӣ шир-
кат кард ва соҳиби 28 ҷоиза шуд 
ва сабабгори таъсиси “Довфилм”.

Аз суҳбати ду сол қабл бо 
Муҳиддини Музаффар:

- “Довфилм” чӣ ташкилот 
аст? Идеяи ташкили он аз куҷо 
пайдо шуд?

- «Довфилм” киностудияи 

ғайридавлатиест, ки аз ҷониби 
як гурӯҳи ҷавонон дар шаҳри Ду-
шанбе таъсис дода шуд. Ҳадафаш 
сохтани филмҳои хуб, кӯшиш 
кардану талош кардан барои со-
хтани фазои озоди синамо дар 
кишвар аст.

- Шумо аз ибтидои фаъоли-
ятатон мехоҳед дар Тоҷикистон 
фазои синамоӣ бисозед. Яке аз 
қадамҳои муҳими шумо дар ин 
самт “Суғдсинамо” буд. Акнун, 
баъд аз таъсиси “Довфилм” 
тақдири он чӣ мешавад?

- Ҳадафи мо сохтани филмҳои 
хуб ва сохтани фазо буд. Дар муд-
дати 8 соли роҳбарии мо “Суғд-
синамо” аз сифр оғоз шуда, ба 
дастовардҳои зиёд ноил гардид. 
Ба андешаи ман, одам пайваста 

дар якҷо кор кунад, он қадар хуб 
нест. Ман аз роҳбарии ин кино-
студия рафтам, вале ҳамкориро 
бо он давом медиҳам. Аз фурса-
ти муносиб истифода бурда, ба 
Мақомоти иҷроияи ҳокимияти 
давлатии вилояти Суғд барои 
дастгирии ҳамаҷониба арзи си-
пос менамоям.

- Ҳоло тақдири “Суғдсина-
мо” чӣ мешавад?

- Киностудия ба кори хеш идо-
ма медиҳад. Ман ба он хотир ба 
Душанбе омадам, ки бо муҳити 
эҷодии пойтахт наздик бошам. 
Дар бораи таъсиси як киносту-
дияи хусусӣ чанд сол боз фикр 
мекардам. Замонаш фаро расид...  

ШОҲҶОИЗА

Инак, бо гузашти ду сол кино-
студияи «Довфилм» ва тими ҷаво-
ни он чандин филмҳои кӯтоҳи ҳу-

нарӣ ва се филми ҳунарии баланд 
сабт карданд. Аз ҷумла “Блогер”, 
“Ҷосус” ва “Моҳӣ дар шаст”.  
Филми ҳунарии “Моҳӣ дар шаст” 
дар ҳамкорӣ бо “Тоҷикфилм” ва 
“30COP”-у “Ifilm»-и Эрон навор-
бардорӣ шуд. 

Филми мазкур нахуст ти-
рамоҳи соли 2024 дар дуюмин 
Синамоҷоизаи миллии “Тоҷи 
Сомон” Шоҳҷоизаи якумро ба 
даст овард. 

Октябри соли 2025 дар дои-
раи дуюмин Кинофестивали 
байналмилалии “Тоҷи Сомон” 
филми ҳунарии “Моҳӣ дар 

шаст” аз байни филмҳои Эрон, 
Русия, Ӯзбекистон, Қазоқистон, 
Ҳиндустон, Қирғизистон, Турк-
манистон, Муғулистон ҳамчун 
“Беҳтарин филм” Шоҳҷоизаро 
ба даст овард. Қаблан филми ҳу-
наии “Дов” ҳам соҳиби Шоҳҷо-
изаи “Тоҷи Сомон” гардида буд.  

Айни замон филми ҳунарии 
“Моҳӣ дар шаст” баҳри ишти-
рок дар якчанд кинофести-
валҳои байналмилалӣ дархост 
намуда, аз кинофестивалҳои 
байналмилалии Шаҳр дар Эрон, 
“Парвонаи брилиантӣ” дар Ру-
сия ва Даккаи Бангладеш даъ-
ватнома ба даст гирифтааст. 

СИНАМО ДАСТГИРӢ 
МЕХОҲАД! 

Муҳиддини Музаффар ме-
гӯяд, ки ҳадафи ӯ ҷалби бешта-
ри ҷавонони эҷодкор ба фил-

мофарӣ, офаридани филмҳои 
босифат ва ба вуҷуд овардани 
фазои синамоӣ дар кишвар аст. 

“Мо вақте корро оғоз кардем, 
ба ҳамаи вазоратҳо мактуб омода 
карда, ҳамроҳаш дар як флешди-
ски 32 Гб тамоми корҳоямонро 
ҳам ирсол намудем. Вале он гу-
нае, ки интизор будем, ба кори 
мо таваҷҷуҳ накарданд. Охир, 
чаро мо рӯзгори Тоҷикистони 
соҳибистиқлолро дар пардаи си-
намои касбӣ инъикос накунем? 
Солҳои охир дар кишварҳои 
олам бештар аз ҳаёти варзиш-
гарон филм гирифта мешавад. 
Магар мо наметавонем аз ҳаёти 
Дилшод Назаров филм ба навор 
гирем? Бубинед, вақте мо ҷаво-
нонро барои хизмати ҳарбӣ даъ-
ват мекунем, вале чаро филмҳои 
ватандӯстӣ наофарем? Чаро аз 
ҳаёти сарбозон филм ба навор 
нагирем? Ё аз ҳаёти табибон. 
Ман инҳоро ба назар гирифта, ба 
идораҳои дахлдор мактуб фири-
стодам, вале посух нашуд. Чаро 
мо аз Роғун филмҳои босифат 
надошта бошем? Бояд дар ин ху-
сус андешид...”,- мегӯяд Муҳид-
дини Музаффар.

Ин коргардони тоҷик бар он 
аст, ки бо сабаби кам будани фил-
мҳои ҳирфаӣ фазои интернетро 
филмҳои кӯчагӣ гирифтааст, ки 
ба зеҳни мардум, махсусан ҷаво-
нон таъсири манфӣ мегузорад.

“Мо бояд филмҳои хуби бо-
сифат, филмҳое, ки мардумро 
ба андеша кардан водор кунад, 
ба бунёдкорӣ таҳрик диҳад ва ба 
инсон будан роҳнамоӣ кунад, 
биофарем. Барои ин дастгирии 
соҳаи синамо зарур аст”,- меаф-
зояд Муҳиддин.

Муҳиддин мегӯяд, ки бо 
вуҷуди душвориҳо ӯ ба оян-
даи нек умедвор аст: “Рӯзе бо 
соҳибкоре дар мавриди қадр 
накардани филм аз ҷониби 
тамошобин суҳбат доштам. Ӯ 
ҷумлаи аҷибе гуфт, ки бисёр 
писандам омад. Гуфт: “Коргар-
донҳо бояд муъҷиза офаранд”. 
Мо бо як филм наметавонем 
номдор шавему муъҷиза офа-
рем. Вале муъҷиза офаридани 
мо ба тамошобин низ вобаста 
аст. Ҳар фарди тоҷик бояд дар 
барномаи зиндагиаш ҳафтае 
як бор, ё моҳе як бор тамошои 
филмҳоро ворид созад. Бо аҳли 
хонавода ба тамошои филмҳо 
оянд...”.

О. НОЗИР 

МУЊИДДИН ЧӢ ДОВ ДОРАД?
Киностудияи “Довфилм” дусолагии худро бо 
дарёфти ду Шоҳҷоиза истиқбол намуд. Ин кино-
студияро режиссёри маъруфи тоҷик Муҳидди-
ни Музаффар бо як тими филмофарони ҷавон 
бунёд гузоштааст ва мегӯяд, ҳадафи онҳо сох-
тани филмҳои хуб, кӯшишу талош кардан барои 
сохтани фазои озоди синамо дар кишвар аст.

МО ДИГАР БУДЕМ...
Посухи падар ба саволи писар

Мо насле ҳастем, ки байни 
солҳои 1939 ва 1985 таваллуд 
шудаем. Насли хушбахт. Мо 
дар ҷаҳоне ба воя расидем, ки 
хушбахтӣ як чизи  одӣ буд: 
дурахшидани офтоб, дидани 
дӯстон, бозӣ бо онҳо дар рӯи 
ҳавлӣ, велосипед ва ё хӯрдани 
нону мураббо... Мо бе кулоҳ 
велосипедронӣ мекардем, ме-
афтидем, зонуҳоямонро меха-
рошидем, вале бо вуҷуди ин, мо 
зиндагӣ мекардем, зиндагӣ... 
Мо танҳо, бе ҳамроҳ ба мактаб 
мерафтем, зеро ба мо аз ҷаҳон 

ҳимоя лозим набуд, мо худ як 
қисмати он будем.

Ба муаллимони худ эҳтиром 
доштем ва ба сари онҳо мили-
са намеовардем. Агар дар кӯ-
ча дида монем, зуд рӯй панаҳ 
мекардем, ки мабодо нагӯянд: 
“Беҳудагардӣ накун, раву дар-
сатро такрор кун...”.

Баъд аз мактаб, мо то то-
рикӣ дар берун бозӣ мекардем 
ва ғуруби офтобро тамошо 
мекардем, на дар Wi-Fi “ме-
нишастем”. Телевизор танҳо 
бегоҳиҳо фаъол буд ва чизҳое-

ро нишон медод, ки воқеан ба 
тамошо меарзиданд.

Дӯстони мо воқеӣ буданд, на 
"онлайнӣ". Мо охирин пиче-
нию конфетро байни чор нафар 
тақсим мекардем ва аз бемор 
шудан наметарсидем, зеро тақ-
сим кардан маънои зиндагӣ 
карданро дошт.

Мо фарбеҳ нашудем, ҳар-
чанд ҳар рӯз нон, картошка ва 
мураббо мехӯрдем, танҳо аз он 
сабаб, ки мо медавидем, ҳара-
кат мекардем, зиндагӣ мекар-
дем.

Мо бо дастони худ бозичаҳо 
месохтем, на ин ки хитоияшро 
аз бозор мехаридем ва ин “их-
тироамон” ба мо шодӣ меовард.

Волидони мо сарватманд на-
буданд, аммо онҳо ба мо беш-
тар аз ҳама пул медоданд, ки 
номаш муҳаббат, имон, меҳнат 
ва шаъну шарафи инсонист.

Онҳо ба мо таълим медо-
данд, ки ба пиронсолон эҳти-
ром гузорем, ба аҳди худ вафо 
кунем ва ҳангоми хато кардан 
баҳона наҷӯем.

Мо смартфонҳо, чатҳо ё бо-

зиҳои онлайнӣ надоштем. Ам-
мо дӯстоне доштем, ки ҳамон 
тавр бе занги пешакӣ ба хонаа-
мон меомаданд ва аз дидорашон 
ҳамеша хуш будем. Хотираҳои 
мо дар аксҳои кӯҳнаи сиёҳу са-
фед ҳастанд, аммо дар дилҳои 
мо онҳо ҳамеша рангаанд.

Мо ҳаёти ҳаррӯзаи худро ба 
намоиш намегузоштем ва ризо-
ияти дигаронро дар ягон тасми-
ми худ намеҷустем.

Мо зиндагии ҳақиқӣ до-
штем. 

Мо насли охирине ҳастем, 
ки волидонамонро гӯш мекар-
дем ва аввалин насле ҳастем, ки 
акнун ба фарзандонамон гӯш 
медиҳем. 

Мо як махлуқи нодир, як 
махлуқи беназир ҳастем. Ҳо-
ло, ки зиндаем,  аз мо омӯзед! 
Дар хотир доред: хушбахтӣ дар 
экрани телефонҳо ё Wi-Fi нест. 
Хушбахтӣ дар симои одамони 
атрофи мо, дар гармии дастони 
онҳост.

Хулоса, мо дигар будем, ди-
гар...

А. ҲОҶӢ

Писаре аз падараш пурсид:
- Додо, шумо пештар бе ин ҳама чӣ гуна зиндагӣ 
мекардед?
- Бе чӣ?
- Бе интернет, бе телефон, бе кондитсионер ва бе 
компютер?
Падар табассум кард ва оромона ҷавоб дод:
- Ҳамон тавре ки имрӯз шумо зиндагӣ мекунед, 
фақат бо ВИҶДОН, бо ДИЛСӮЗӢ, бо ЭҲТИРОМ, бо 
ХОКСОРӢ, бо ШАРАФ ва бо МУҲАББАТ... 

(Аввадаш дар сањ. 6)

Њамчунин, доктори илмҳои 
философӣ Мўсо Диноршо-
ев, доктори илмҳои филологӣ 
Абдуллоҷон Юнусов, номза-
ди илмҳои филологӣ Алиқул 
Девонақулов, шоир Наимҷон 
Назирӣ, шодравон Абдулхайр 
Асроров ва дигарон бо ман 
тањсил карданд, ки дар зинда-
гӣ ва фаъолияти касбӣ аз онҳо 
бисёр чизҳоро ёд гирифтаам. 
Кори дипломиамро албатта аз 
устод Садриддин Айнӣ гириф-
там: «Тасвири ҳақиқати ҳаёти 
советӣ дар «Ғуломони Садрид-
дин Айнӣ». Роҳбарам донишёр 
Воҳид Асрорӣ буд. Соли 1959 
факултети филологияи тоҷики 
Университети давлатии шаҳри 
Сталинободро хатм кардам.

Ман нависанда ва олим на-
шудам. Зеро дар дилам шавқи аз 
ҳама бештар нисбати омўзгорӣ 
буд. Чиҳил сол дар мактабҳои 
ноҳияи Ленин (ҳоло Рўдакӣ) 
аз фанни забон ва адабиёт дарс 
гуфтам. 

Ҳоло дар ш. Хоруғ зиндагӣ 
мекунам.

Нурмаҳмад 
ДЎСТМАМАДОВ,

бознишаста, аз ВМКБ

ЯК ЛАЊЗА 
ДИДОР
БО УСТОД 
АЙНӢ

Ба иттилои Вазорати 
корҳои дохилии Тоҷики-
стон, лоиҳа дар ҳамкорӣ 
бо Дафтари Созмони 
амният ва ҳамкорӣ дар 
Аврупо (САҲА) амалӣ 
мегардад. Дар доираи 
он САҲА ба Вазорати 
корҳои дохилии Тоҷи-
кистон 24 адад дурбини 
назоратӣ супурдааст.

Тавассути ин дурбинҳо 

фаъолияти кормандони 
БДА ва муносибати онҳо 
бо шаҳрвандон сабт кар-
да мешавад, ки ин қадам 
метавонад ба баланд бар-
доштани сатҳи эътимоди 
ҷомеа ба сохторҳои қу-
дратӣ мусоидат кунад.

Инчунин, САҲА ба 
кормандони БДА тарзи 
дурусти истифодаи ин 
дастгоҳҳоро омӯзонида-

аст. Ҳоло марҳилаи омӯ-
зишӣ идома дорад ва пас 
аз анҷоми он дурбинҳо 
дар либоси кормандон 
насб карда мешаванд.

Дар марҳилаи аввал 
лоиҳа танҳо дар шаҳри 
Душанбе татбиқ мегар-
дад. Пас аз ҷамъбасти 
натиҷаҳои озмоишӣ, 
қарор дода мешавад, ки 
ин таҷриба дар дигар 

минтақаҳои кишвар низ 
амалӣ карда шавад ё не.

Ба гуфтаи ташаб-
бускорон, истифодаи 
дурбинҳои назоратӣ ба 
коҳиши ҳолатҳои баҳс-
нок, пешгирии қонун-
шиканӣ ва таъмини 
шаффофият дар фаъо-
лияти кормандони БДА 
мусоидат хоҳад кард.

Расонаҳои Амрико аз қав-
ли пулис хабар доданд, ки 
як шаҳрванди Тоҷикистон 
боздошт шуда, дигаре бо як 
шарики эронияш дар ҷустуҷӯ 
қарор дорад.

Ба иттилои пулис, Нур-
муҳаммад Раҳмонзодаи 
26-сола ва Фирдавс Раҷабо-
ви 35-сола ҳамроҳи Милод 
Аваздавонии 36-сола, зодаи 
Эрон, дар моҳи феврали им-

сол ва пас аз ҳамлаи киберӣ аз 
банкоматҳои фурӯшгоҳе зиёда 
аз даҳ ҳазор доллар рабудаанд.

Пулис гуфтааст, замоне аз 
ҳодиса огоҳ шуд, ки рӯзи 21-
уми феврали имсол дар аёлати 
Мэйн ба банкоматҳои фурӯш-
гоҳҳои маҳаллӣ ҳамлаи гу-
стардаи киберӣ сурат гирифт. 
Ин навъи ғоратгариро "ATM 
jackpotting" меномидаанд, ки 
бо анҷоми ҳамлаи киберӣ со-

хтори банкоматро вайрон кар-
да, онро маҷбур мекунанд, то 
пулҳоро берун барорад.

Пулис гуфтааст, Нурмуҳам-
мад Раҳмонзодаро, ки бо но-
му насаби сохта дар Амрико 
умр ба сар мебурд, моҳе пас 
аз ҳодиса дар Каролинаи Ҷа-
нубӣ боздошт карданд, вале 
Фирдавс Раҷабов ва шарики 
эронии ӯ Милод Аваздавонӣ 
дар ҷустуҷӯ қарор доранд.

Мақомоти Амрико онҳоро 
ба дуздӣ ва ташкили гурӯҳи 
ҷиноӣ муттаҳам медонанд.

Назари пайвандон ва ваки-
лони дифои ин афрод маълум 
нест, вале пулис бо нашри ак-

си Фирдавс Раҷабов ва шари-
ки эрониаш аз сокинон хоста-
аст, ки ҳангоми дидани онҳо 
ба мақомот хабар диҳанд.

Дар Иёлоти Муттаҳидаи 
Амрико, бино ба маълумоти 
гуногун, аз 10 то 16 ҳазор зо-
даи Тоҷикистон зиндагӣ кар-
да, асосан дар бахши тиҷора-

ту нақлиёт ва хидматрасонӣ 
фаъоланд. Солҳои охир чанде 
аз онҳо бо иттиҳомҳои гуно-
гун, аз ҷумла озори ҳамсар, 
поймоли қоидаи будубош ва 
пайравӣ аз созмонҳои мамнуи 
ифротгароӣ дастгир ва бархе 
аз ҳудуди Амрико ронда шу-
даанд.

Раёсати корҳои дохи-
лии шаҳри Душанбе аз як 
ҳодисаи фоҷиабор байни 
гурӯҳи хонандагон хабар 
дод, ки боиси марги як 
наврас шудааст.

Бино ба иттилои Раё-
сати ВКД, 9-уми ноябри 
соли 2025 дар ҳудуди ноҳи-
яи Фирдавсӣ миёни гурӯҳи 
ноболиғон муноқиша сар 
зада, дар натиҷа як нафар 
ба ҳалокат расидааст.

«Зимни тафтишоти пе-
шакӣ муайян карда шуд, 
ки наврасон ҳангоми му-
ноқиша аз предметҳои 
халандаю буранда, мах-
сусан корд истифода на-
мудаанд»,- омадааст дар 
иттилоияи Раёсати ВКД 
дар шаҳри Душанбе.

Манбаъ афзудааст, ки 
Раҳматшозода Н. бо са-
баби нофаҳмиҳои лафзӣ, 
ки қаблан тавассути шаба-
каҳои иҷтимоӣ бо Раҷабов 
А. доштааст, миёни онҳо 
муноқишаи гурӯҳӣ ташкил 
шудааст. Дар ҷараёни за-
нозанӣ Раҳматшозода ба 
қисматҳои гуногуни бада-
ни Раҷабов зарба зада, ӯро 
ба ҳалокат расонидааст.

Дар натиҷа, Раҷабов 

А., хонандаи синфи 10-
уми мактаби рақами 78 
ҷон бохта, Шарифов Ш., 
донишҷӯи Коллеҷи ин-
форматика ва техникаи 
компютерӣ бо ҷароҳатҳои 
вазнин ба беморхона ин-
тиқол ёфтааст. Ба гуфтаи 
табибон, вазъи саломатии 
ӯ ҳанӯз ҳам вазнин арзёбӣ 
мешавад.

Манобеи огоҳ ба расо-
наҳо иттилоъ додаанд, ки 

дар ин муноқиша хонанда-
гони чанд мактаб иштирок 
доштаанд. Ҳодиса дар на-
здикии мактабҳои №77 ва 
№78 ва дар маҳаллаи ми-
кроноҳияи 65 рух додааст.

Айни замон Раҳматшо-
зода Н. ҳамчун гумонбар 
дар ҳабси пешакӣ қарор 
дошта, аз ҷониби Проку-
ратураи ноҳияи Фирдавсӣ 
тибқи моддаи 104-и Ко-
декси ҷиноятии Ҷумҳурии 
Тоҷикистон (қасдан расо-
нидан ба марг) парвандаи 
ҷиноятӣ оғоз гардидааст.

Мақомоти ҳифзи ҳуқуқ 
мегӯянд, ки таҳқиқи пур-
раи ҳодиса, муайян карда-
ни дигар иштирокдорон ва 
сабабҳои сар задани му-
ноқиша идома дорад.

Ба таваҷҷуҳи раиси Суди 
шаҳри Панҷакент

ЊАЌИ ЊАЛОЛИ 
МАРО РӮЁНЕД!

Ман Юсупова Гулсара Бозоровна, аз 
деҳаи Моғиёни ҷамоати деҳоти Моғи-
ёни шаҳри Панҷакент ҳастам. Мақсади 
муроҷиатам ба шумо он аст, ки мехоҳам 
ҳақи ҳалоли маро рӯёнида диҳед. Ман 
зане ҳастам, ки дар ҳаёт мушкилоти зи-
ёде кашидам, шикастҳои зиёде дидам, 
акнун намехоҳам барои рӯёнидани ҳақи 
қонунии худам ҳам азоб кашам...

Соли 2004 ман бо ҳазор орзуву умед бо 
Ш. Ҷамолов оиладор шудам, вале худованд 
ба мо фарзанд надод. Бо вуҷуди ин, 15 сол 
бо шавҳарам зиндагӣ кардам. Аз соли 2008 
шавҳарам дар Федератсияи Русия буду ма-
блағ мефиристод. Ман дар ин ҷо устоҳоро 
киро карда, як иморати дуошёнаи дорои 7 
дар хона ва биноҳои ёрирасон сохтам. Ки-
рояи устоҳо, пухтупаз, кашонидани ғишту 
сангу чӯб ва ғайра ҳама ба дӯши ман буд. 
Хулоса, давоми чанд сол ин иморатро ба 
поён расонидем...

Вақти оиладор шуданам падарам ба ман 
як гов дода буд, ки аз он 4 сар гов карда, 
онҳоро низ фурӯхта, ба ҳамин зиндагӣ ма-
сраф кардам.

Чун фарзанддор нашудем, соли 2016 дух-
тарчаи бародари шавҳарамро бо ризоияти 
ҳамсараш гирифта, калон мекардем.

Вале дар ин муддат шавҳарам дар Феде-
ратсияи Русия бо зани дигаре оила барпо 
карда, соҳиби фарзанд мешавад. Бинобар 
ин, соли 2018 ӯ аз Русия баргашта, маро 
ҷавоб дод ва кӯдаки бародарашро аз ман 
гирифта, маро аз хона ронданд. 

Банда ба суд муроҷиат кардам. Суди 
шаҳри Панҷакент (судя З. Қ. Эсозода) даъ-
вои маро баррасӣ карда, тарафҳоро шуни-
да, шоҳидонро гӯш карда, 9-уми декабри 
соли 2019 даъвои маро қисман қонеъ кард. 
Иморати моро байни 5 нафар тақсим карда, 
ҳақи маро 34 ҳазор сомонӣ таъйин намуд ва 
ҷавобгар, яъне Ш. Ҷамоловро водор кард, 
ки ин маблағро ба банда пардохт кунад. 
Вале бо гузашти ин қадар сол ман маблағи 
худро гирифта наметавонам, гарчанде зиёд 
талош кардам.  

Аз шумо эҳтиромона хоҳиш мекунам, ки 
ҳақи қонунии маро рӯёнида диҳед. 

Гулсара ЮСУПОВА,
айни замон истиқоматкунандаи 

ноҳияи Айнӣ, шаҳраки Зарафшон 

КАМЕРА ДАР ЛИБОСИ КОРМАНДОНИ БДА 
Ҳадаф боло бурдани сатҳи шаффофият 

ЉАНЉОЛЕ, КИ БОИСИ МАРГИ НОБОЛИЃ ШУД... 

 Дар доираи як лоиҳаи оз-
моишӣ дар либоси корман-
дони Бозрасии давлатии ав-
томобилӣ (БДА) дурбинҳои 
назоратӣ насб карда меша-
ванд. Ин иқдом бо ҳадафи 
боло бурдани сатҳи шаф-
фофият ва беҳтар кардани 
муносибати кормандони 
ҳифзи ҳуқуқ бо шаҳрвандон 
роҳандозӣ шудааст.

АМРИКО ДУ ШАЊРВАНДИ ТОЉИКИСТОНРО
БА ЉИНОЯТ МУТТАЊАМ КАРД

Пулиси ноҳияи Линколн дар Каролинаи Шимолии 
Амрико ду шаҳрванди Тоҷикистонро ба ғорати 
банкоматҳо аз роҳи ҳамлаи сайберӣ (киберӣ) 
айбдор кардааст.

Майли зиёд ба зиёфату 
ташкилӣ доштани шумо 
боиси он мегардад, ки дар 
касбу коратон мушкилиҳо 
сар мезананд. Соатҳо дар 
шабакаҳои иҷтимоӣ ни-
шастан низ шуморо аз 

корҳои муҳим дур мекунанд. 

Ба назаратон чунин ме-
расад, ки атрофиён пайва-
ста ҳар кору амали шуморо 
мавриди баҳсу мунозира қа-
рор дода, танқид мекунанд. 
Агар таваҷҷуҳи аз ҳад зиёдро 
нисбати худ намехоста бо-
шед, ором шавед, касе шу-

моро бадгӯӣ намекунад. 

Нафароне, ки ба ил-
момӯзӣ машғуланд, зи-
ёд шудани қобилиятҳои 
ақлонии худро эҳсос меку-
нанд. Дар дилатон хоҳиши 
ба даст овардани пули бе 
дарди миён пайдо мешавад 

ва давоми се рӯзи аввали ҳафта ба мақсади 
худ мерасед. 

Ҳафтаи хубест барои 
рафъ намудани мушкилоти 
молиявӣ. Агар дар фикри 
пайдо намудани ҷои нави 
корӣ бошед, дар ин ҳафта 
метавонед кори хуберо бо 
маоши баландтар пайдо на-

моед. Ҳафта барои хариди калон мусоидат 
мекунад. Нисбати наздикон меҳрубон бошед.

Орзуҳои наҷибтаринатон 
дар ин ҳафта амалӣ меша-
ванд. Барои ба ҳадаф раси-
дан бояд қадами қатъӣ гу-
зоред. Айни замон ҳама чиз 
аз худатон вобастагӣ дорад, 
барои ба ҳадаф расидан кӯ-
шиш ба харҷ диҳед. Ҳамза-

мон хатари ҷароҳат бардоштанатон зиёд аст.

Давоми ҳафта ба саволҳои 
беҷавоби худ посух пайдо ме-
кунед. Нимаи дуюми ҳафта 
барои харидорӣ намуда-
ни ҷавоҳирот мусоид нест, 
беҳтараш харидро ба ҳафтаи 
дигар гузоред. Аз мушкилии 
ба саратон омада бо кумаки 

шиносҳои нав баромада метавонед. 

Мизон
25.09 - 22.10

Ақраб
23.10 - 22.11

Қавс
25.11 - 21.12

Ҷаддӣ
22.12 - 20.11

Далв
21.01 - 19.02

Ҳут
20.02 - 20.03

Нимаи аввали ҳафта барои 
беҳтар сохтани муносибатҳои 
оилавӣ мусоидат мекунад. 
Хусусан дар хонаҳое, ки чанд 
оила якҷоя умр ба сар меба-
ранд, ҳурмату эҳтиром нисба-
ти якдигар зиёд мегардад. 

Нафарони оиладор нимаи 
аввали ҳафта бо ҳамсафари 
ҳаётии худ масъалаҳоеро мав-
риди баҳсу мунозира қарор 
дода метавонанд, ки чанде 
қабл боиси ҷангу ҷанҷоли 
калон гашта буд. 

Ҳафтаи нав аз пайи 
беҳтар сохтани вазъи сало-
матӣ шавед, вагарна қобили-
яти кориро аз даст медиҳед. 
Шумо вақти пурқимати 
худро барои корҳои беҳуда 
сарф мекунед, дар ин бора 
хубтар фикр кунеду реҷаи 

рӯзи худро тартиб диҳед. 

Ҳамал
21.03 - 20.04

Савр
21.04 - 21.05

Ҷавзо
22.05 - 21.06

Саломатии аксари зода-
гони мучали саратон дар ин 
ҳафта рӯ ба беҳбудӣ оварда, 
табъашон болида мегардад. 
Ҳатто қобилиятҳои ақлонӣ 
ва эҷодиятон бештар ме-
гардад. Дар ин муддат дар 

мусобиқаҳои варзишӣ ва озмунҳо ширкат 
варзида метавонед. 

Шумо хеле хаста шуда-
ед, ниёз ба истироҳат доред. 
Кори зиёдро ба уҳда наги-
рифта, бештар хоб кунед. 
Ҳафта барои беҳтар сохта-
ни муносибат бо наздикон 
мусоидат мекунад. Миёнаи 
ҳафта ба хонаатон омадани 

хешовандони дуратонро интизор бошед. 

Давоми ҳафта бо шино-
сон, дӯстон, наздикону хе-
шовандон ва ҳамсояҳо зиёд 
дар робита мешавед. Эҳтимол 
аз шумо кумак мепурсанд. Ба 
қадри имкон кумаки худро 
дареғ надоред. Нимаи дую-
ми ҳафта муносибат бо шахси 

дӯстдоштаатон бад мегардад. 

Саратон
22.06 - 23.07

Асад
23.07 - 22.08

Сунбула
23.08 - 22.09

Профессор Ҷаҳон Азонов: 

АГАР МОДАР БА КӮДАК 
ШИРИ СУНЪӢ ДИЊАД, 
МЕЊР КАМ МЕШАВАД

Профессор Ҷаҳон Азонов 
зини як мизи мудаввар дар 
мавзуи “Инъикоси натоиҷи 
татбиқи Нақшаи чорабиниҳои 
бисёрсоҳавӣ оид ба ғизо дар 
Тоҷикистон” иброз дошт, ки 
шири модар ҳеҷ гуна маводи 
сунъиро иваз карда наметаво-
над. Тавре профессор иброз 
дошт, «модарон бояд кӯдакон-
ро ҳадди ақал 6 моҳ танҳо бо 
шири модар таъмин кунанд. 
Ин на танҳо ғизо, балки пай-
ванди меҳру муҳаббати байни 
модар ва кӯдакро тақвият 
медиҳад».

Ҳамзамон, про-
фессори тоҷик 
тавсия дод, ки 
агар имкон бо-
шад, шири буз 
ҳамчун алтер-
натива барои 
кӯдак истифода 
шавад, зеро дар 
таркибаш казеин 
надорад ва осон-
тар ҳазм мешавад. 
Вай афзуд, ки шири 
гов ва дигар ғизоҳои 

сунъӣ ба шири модар муто-
биқ набуда ва барои кӯдак 
фоиданок нестанд.

Ба таъкиди Ҷаҳон Азонов, 
муҳаббат ва наздикии модар 
ба кӯдак тавассути сина додан 
ва рӯ ба рӯ бо кӯдак будан усту-
вор мешавад. Ин муносибат 
оянда кӯдакро ба пуштибони 
модар ва шахси солим табдил 
медиҳад.

Масъулияти модарон дар 
таъмини ғизои солими кӯдак 

хеле муҳим аст. Ӯ 
гуфт: «Ҳамаи ин 

аз худи мода-
рон вобаста 

аст. Агар 
модар 
кӯдакро 
бо шири 
сунъӣ 
таъмин 
кунад, 
эҳсоси 

меҳр ва 
пайванди 

кӯдак бо 
модар кам 

мешавад».

“Пол-пала” гиёҳи шифо-
бахшест, ки хусусиятҳои зиёди 
табобатӣ дорад. Он мубоди-
лаи моддаҳоро дар организм 
тезонида, ба об шудани на-
макҳо мусоидат менамояд. 
Гиёҳи “Пол-пала” пешоброн 
буда, онро барои табобати бе-
мориҳои гуногуни илтиҳобӣ 
истифода мебаранд. 

“Пол-пала” ба подагра, по-
лиартрит, бемориҳои гурда, 
аз ҷумла ҷамъшавии намак ва 
пайдоиши санг дар гурдаҳо, 
илтиҳоби гурда, илтиҳоби пе-
шобдон, иллатҳои ғадуди бо-
лои гурда, бемориҳои мардона 
ва занона, аз қабили простатит 
ва цистит даво мебошад. Ин 
гиёҳ ҳайзи вайроншудаи за-
нонро ба эътидол оварда, дар 
табобати миома кумак меку-
над. 

“Пол-пала” сатҳи қандро 
дар хун паст намуда, мигрени 
музминро дафъ месозад. Ин 
гиёҳ ба шифо ёфтани захми 
меъда мусоидат карда, ҳам-
замон полипро нест мекунад. 
Гиёҳи “Пол-пала” ба сирро-
зи ҷигар ва бемориҳои ғаду-
ди зери меъда низ даво буда, 
лахташавии хун ва пайдоиши 
тромбро пешгирӣ менамояд. 

Тарзи истифодабарӣ: 
Дар зарфе як қошуқ гиёҳи 

“Пол-пала” андозед ва аз боло-
яш як пиёла оби ҷӯшидагӣ ре-
зед. Зарфро ба болои зарфи дар 
болои оташ истода, ки обаш 
ҷӯшида истодааст, гузоред ва 
дар бӯғи об 15 дақиқаи дигар 
ҷӯшонед. Пас аз ин зарфро аз 
болои оташ бигиред ва хунук 
карда, гиёҳоби ҳосилшударо аз 
дока полонед. Аз ин даво ҳар 

«ПОЛ-ПАЛА» ЧИСТ ВА БА 
КАДОМ ДАРДЊО ДАВОСТ?

рӯз 30 дақиқа пеш аз хӯрок ни-
мистаконӣ бинӯшед. 

Усули дигари тайёр кардани 
даво: 

Ба термос 1 қошуқ гиёҳи 
“Пол-пала” андозед ва аз бо-
лояш 250 мл оби ҷӯшидагӣ 
рехта, даҳони зарфро маҳкам 
кунед. Як соат пас даво тай-
ёр мешавад. Аз ин гиёҳоб рӯ-
зе 2-3 маротиба 1/3-пиёлагӣ 
бинӯшед. 

Давраи табобат 10-
30 рӯз давом меку-
над. Барои як даври 
табобат тахминан 60 
грамм гиёҳ лозим 
аст. Пас аз шаш моҳ 
боз як бори дигар 
табобатро такрор 
кардан мумкин аст. 

Барои табобати бемориҳои 
вазнин гиёҳобро 100-граммӣ 
3 соат пас менӯшанд ва табо-
бат 3 давраро дар бар меги-
рад. Агар пас аз полондани 
гиёҳоб гиёҳҳои боқимондаро 
ба пучак, доғҳои нарак ва ди-
гар захмҳо банданд, ба зудӣ 
шифо меёбад. 

ҲУҚНА БО “ПОЛ-ПАЛА” 

Бо гиёҳи “пол-пала” ҳуқ-
на-клизма кардан низ муфид 
мебошад. Барои ин 2 литр оби 
тозаи чашма (родниковая или 
дистиллированная вода) лозим 
аст. Ба об 1 пиёла гиёҳ меан-
дозед ва онро каме ҷӯшонида, 
баъд хунук, аниқтараш ширгарм 
мекунед. Муддати 3 ҳафта, ҳар 
ҳафта 3 маротиба субҳ ва шом 
бо чунин гиёҳоб клизма кунед, 
манфиаташро мебинед.  

Профессор ва ғизошино-
си маъруфи тоҷик Ҷаҳон 
Азонов мегӯяд, ки шири 
модар на танҳо ғизо, бал-
ки як муъҷизаи табиӣ ба-
рои рушди солимии кӯдак 
аст. Ба таъкиди номбурда, 
кӯдак бояд ҳадди ақал 6 
моҳ танҳо бо шири модар 
ғизо гирад, зеро ин барои 
саломатии ҷисмонӣ ва 
устувории пайванди ои-
лавӣ муҳим аст.

13 НОЯБР

Муњаммадї Исматуллоев (1910-1996), 
115-солагии зодрўзи доктори илми фило-
логї, профессор, Ходими шоистаи илми 
Тољикистон.

Галина Левина (1905-1987), 120-солагии 
зодрўзи олими соњаи тиб.

 14 НОЯБЯ

Саноат Каримова (1940), 85-солагии 
зодрўзи наттоќи радио.

Глеб Флоринский (1910-1987), 115-со-
лагии зодрўзи њунарманди театр, Њунар-
пешаи шоистаи Тољикистон.

Таќдиршо Шарифов (1955), 70-солагии 
зодрўзи доктори илми њуќуќ, профессор, 
Арбоби илм ва техникаи Тољикистон.

 15 НОЯБР

Ќањњор Бўриев (1955), 70-солагии 
зодрўзи олими соњаи математика.

Ирина Мансурова (1925-1991), 100-со-
лагии зодрўзи доктори илми тиб, профес-
сор.

Њайдархон Наљмиддинов (1950), 75-со-
лагии зодрўзи олими соњаи математика.

Умаралї Раљабов (1955), 70-солагии 
зодрўзи доктори илми химия, профессор.

Мирзохўља Шарифхўљаев (1945), 80-со-
лагии зодрўзи олими соњаи педагогика.

Зиннат Юсуфбекова (1950), 75-солагии 
зодрўзи муаррих.

16 НОЯБР

Озод Исломов (1955), 70-солагии зодрў-
зи доктори илми педагогї.

Пўлод Муњаммадов (1935), 90-солагии 
зодрўзи олими соњаи техника.

Музаффар Суѓдзод (1950-2011), 75-со-
лагии зодрўзи шоир.

 17 НОЯБР

Владимир Гейленко (1945), 80-солагии 
зодрўзи муаррих.

Усмон Мелиев (1930), 95-солагии зодрў-
зи рассом.

Латофат Шарифова (1955), 70-солагии 
зодрўзи арбобзани давлатию љамъиятї.

 18 НОЯБР

Сергей Дурмишев (1945), 80-солагии 
зодрўзи скрипканавоз, Њунарпешаи шо-
истаи Тољикистон.

Даврон Ќодиров (1950), 75-солагии 
зодрўзи доктори илми тиб, профессор.

Бањриддини Њамроќул (1940), 85-сола-
гии зодрўзи шоир.

Рањимљони Шарофзода (1935-2011), 
90-солагии зодрўзи китобшинос, профес-
сор.

19 НОЯБР

Ѓуломиддин Сайфиддинов (1940), 
85-солагии зодрўзи журналист, шорењи 
масоили энергетикї.

Саттор Фозилов (1950), 75-солагии 
зодрўзи мутриб, Њунарпешаи шоистаи 
Тољикистон.

Барот Шокиров (1940-1998), 85-солагии 
зодрўзи муаррих.

МАВЛУДНОМА

Шахсиятњои таърихї, олимони 
варзида,  ходимони давлативу 

љамъиятї мавлуд доранд?  
ПЕШОПЕШ МОРО 

ОГОЊ КУНЕД!

Тел: 221-00-84

Аз идора

СОБИҚ ВАЗИРИ 
КОРҲОИ ДОХИ-
ЛИИ ҶУМҲУРИИ 
ТОҶИКИСТОН 
ШАРИПОВ ҲО-
МИДДИН ҲАСАНО-
ВИЧ ШАХСИЯТЕ 
БУД, КИ ТАМОМИ 
ҲАЁТИ ХУДРО БА 
ХИЗМАТИ ҚОНУН 
ВА ХАЛҚУ ВАТАН 
БАХШИД. ФАЪО-
ЛИЯТ ВА ТАҶРИ-
БАИ ҲАЁТИИ Ӯ 
НАМУНАИ МАРДО-
НАГӢ, ПОКТИНАТӢ 
ВА СОФДИЛӢ 
БУДА, ҲАЙАТИ 
ШАХСӢ ӮРО ҲАМ-
ЧУН ШАХСИ КОР-
ДОН ЭҲТИРОМ 
МЕКАРДАНД.

Ҳамкории ман бо Ҳо-
миддин Ҳасанович аз за-
мони фаъолиятам ба ҳайси 
сардори Раёсати нақлиёти 
ВКД ҶТ оғоз гардид. Авва-
лин ташрифи Шарипов Ҳ. 
Ҳ. ба Фурудгоҳи байналми-
лалии Душанбе дар солҳои 
фаъолияти ман хело ҳам хо-
тирмон буд. 

Воқеан, фурудгоҳ яке аз 
маконҳои асосӣ ва калидии 
ҳар давлат ба шумор мера-
вад. Дар охири солҳои 90-
уми асри гузашта Фурудгоҳи 
байналмилалии Душанбе аз 
лиҳози бехатарӣ ба талабот 
ҷавобгӯ набуд. Дар фуруд-
гоҳ тахминан 25% неруҳои 
гурӯҳҳои мухолифин ҷой-
гир шуда буданд. Инчунин, 
ҳудуди фурудгоҳ, махсусан 
аз ҷониби ноҳияи Рӯдакӣ 
кушода буд. Албатта чунин 
вазъ барои таъмини амния-
ти комил халал ворид мена-
муд. Мушкили асосӣ дар он 
ифода  мегардид, ки фуруд-
гоҳ барои таъмини бехата-
рии қабул ва гусели роҳбари 
давлат, вакилони мардумӣ 
ва дигар шаҳрвандон ҷавоб-
гӯ набуд.

Маҳз баъд аз дастуру су-
поришҳои Ҳомиддин Ҳа-
санович норасоиҳо масъа-
лагузорӣ гардида, ҷиҳати 
бартараф намудани камбу-
диҳо чораҳои қатъӣ анде-
шида шуд. Тибқи дастурҳо 
мақомоти милитсияи нақ-
лиёт бояд камбудиҳоро 
бартараф намуда, амнияти 
роҳбари давлат ва шаҳрван-
донро пурра таъмин мена-
муданд. Чунин ҳолат то охи-
ри соли 2001 давом кард. Дар 
аксар маврид шахсан шоҳид 
будам, ки худи зиндаёд 

муҳтарам вазир - Ҳомиддин 
Ҳасанович бо силоҳбада-
стон вохӯрӣ намуда, ба онҳо 
ҳолатро мефаҳмонд. 

Падидаи дигаре, ки бо-
иси тазаккур аст, таъмини 
амнияти сафарбарии му-
софирон тавассути роҳи 
оҳан мебошад. Ин масъу-
лият низ ба зиммаи Раёсати 
нақлиёти ВКД ҶТ вогузор 
шуда буд. Маҳз бо дастури 
Ҳомиддин Ҳасанович тамо-
ми масофаи роҳи оҳан - аз 
шаҳри Душанбе то сарҳади 
Ҷумҳурии Ӯзбекистон таҳти 
назорати махсуси мақомо-
ти милиса ќарор дода шуд. 
Яке аз таҷрибаҳо он буд, ки 
барои таъмини бехатарии 
роҳи оҳан ва пешгирӣ аз 
маводҳои тарканда, пеш аз 
қатораҳои мусофиркашон 
қатораҳои холӣ ва ё пур аз 
қум сафарбар карда мешуд. 
Танҳо баъд аз расидан ба 
нуқтаи охир ба қатораҳои 
мусофиркашон иҷозати ҳа-
ракат дода мешуд.

Ҳамин тавр, таҷрибаи ға-
нии тахассусии Ҳомиддин 
Ҳасанович дар яке аз воқе-
аҳои таърихии дигари барои 
ҷумҳурии мо муҳим бараъло 
мушоҳида гардида буд. Ин 
воқеаи таърихӣ ба истифода 
додани роҳи оҳани Қӯрғон-
теппа - Данғара - Кӯлоб буд, 
ки бо ибтикори Президен-
ти Ҷумҳурии Тоҷикистон 
муҳтарам Эмомалӣ Раҳмон 
сурат гирифт. Дар ин рӯз, 
Ҳомиддин Ҳасанович соати 
4-и шаб тамоми масъулинро 
ҷамъ намуда, оид ба таъми-
ни бехатарии қатораҳое, ки 
тибқи хатсайри Қӯрғонтеп-
па - Данғара - Кӯлоб ҳара-
кат мекарданд, супоришҳои 
қатъӣ дод. Хотиррасон ме-

шавам, ки дар қатораи на-
хустини роҳи оҳани нав ба 
истифода додашуда Пре-
зиденти Ҷумҳурии Тоҷи-
кистон муҳтарам Эмомалӣ 
Раҳмон, аъзои ҳукумат, зи-
ёиён, корпуси дипломатӣ 
ва фаъолони ҷомеа сафар 
анҷом доданд. Дар ин са-
фар муҳтарам вазир Шари-
пов Ҳ. Ҳ. худашон иштирок 
намуда, ҳайати кормандони 
милисаро, ки барои амни-
ят ва бехатарӣ ҷалб гардида 
буданд, шахсан назорат ме-
карданд.

Воқеаи дигаре, ки бояд 
зикр кард, гузаронидани 
«Амалиёти Гитлер» бо роҳ-
барии Ҳомиддин Ҳасанович 
дар таърихи 22-юми июни 
соли 2001 буд. Ман он вақт 
дар вазифаи муовини сар-
дори Раёсати кофтукови ҷи-
ноятии ВКД ҶТ фаъолият 
менамудам. Албатта гузаро-
нидани ин амалиёт хело ҳам 
саривақтӣ буд. Зеро аҳолии 
осоишта аз беадолатӣ ва таҳ-
дидҳои гурӯҳи ҷинояткори 
бо ном «Раҳмон Гитлер» ба 
дод омада буданд. Ин гурӯҳи 
ҷинояткор аҳолиро ғорат 
намуда, ба амнияти ҷомеа 
ва шаҳрвандон таҳдид мена-
муданд. Замоне фаро расида 
буд, ки пеши роҳи ин гурӯҳи 
ҷиноятпеша гирифта шавад. 
Дар амалӣ гардидани «Ама-
лиёти Гитлер» таҷрибаи 
тахассусии Ҳомиддин Ҳа-
санович кор дода, амалиёт 
бо натиҷаҳои гузошташуда 
анҷом дода шуд.

Қобили зикр аст, ки Ша-
рипов Ҳ. Ҳ. шахсияти но-
такрор буданд. Дар бораи 
хислатҳои неки ӯ дӯстон ва 
ҳамкорон ба некӣ ёд меку-
нанд. Ҳомиддин Ҳасанович 

ҳамчун намояндаи мақомот 
мақомоти милисаро эҳти-
ром менамуданд. Милисаи 
ҳақиқӣ будан, эҳтиром ба 
касбият ва содиқ будан ба 
таъмини тартиботи ҷамъи-
ятӣ барои он кас дар мадди 
аввал қарор дошт. Ҳамин 
буд, ки Ҳомиддин Ҳасано-
вич обрӯ ва эътибори ҳар як 
корманди ин мақомотро аз 
милисаи қаторӣ то ҳайати 
роҳбарикунанда обрӯи худ 
медонистанд.

Бояд қайд кард, ки Ҳо-
миддин Ҳасанович дар яке 
аз давраҳои барои ҷумҳурӣ 
вазнин, яъне солҳои 1996-
2006 вазири ВКД ҶТ буданд. 
Вазъи ноором ва нав ба эъ-
тидол омадаи кишвар онро 
тақозо мекард, ки мақомоти 
милиса дар баробари дигар 
мақомоти қудратӣ бояд дар 
ҳолати омодабош қарор до-
шта бошад. Дар ин солҳо 
мақомоти милиса дар аксар 
маврид дар вазъияти казар-
мавӣ қарор дошт. Ҳомиддин 
Ҳасанович дар чунин ҳолат 
аз масъулин хоҳиш мена-
муданд, ки маоши корман-
дони милиса, ки дар вазъи 
казармавӣ қарор доштанд, 
зуд ва пурра пардохт карда 
шавад. Ин албатта ғамхории 
беғаразонаи роҳбари ниҳод 
ба кормандон буд, ки боиси 
зикр аст.

Солҳои 2004-2005 бо тав-
сияи муҳтарам Ҳомиддин 
Ҳасанович ман дар вазифаи 
муовини шуъбаи кадрҳои 
ВКД ҶТ фаъолиятамро 
идома додам. Дар ин ниҳод 
низ бо супориши муҳтарам 
вазир баъзе ислоҳотро гуза-
ронидем.

Воқеаи муҳими таърихии 
дигар, ки бояд онро зикр 
намуд, таъсиси «Осорхонаи 
ВКД ҶТ» мебошад. Таъсиси 
осорхонаи мазкур дар ҳоле 
буд, ки мебоист меҳмонон 
аз ВКД Федератсияи Русия 
ба Тоҷикистон ташриф мео-
варданд. Бо дастури Ҳомид-
дин Ҳасанович дар як муд-
дати кӯтоҳ ман бо ҳамроҳии 
Розиқзода ва дигар масъулон 
Осорхонаи ВКД-и ҷумҳури-
ро таъсис дода, нигораҳо ва 
санадҳои заруриро дар он 
ҷойгир намудем.

Дар охир ҳаминро гуфта-
ниям, ки Шарипов Ҳомид-
дин Ҳасанович беҳтарин ра-
фиқ, дӯст ва ҳамкори содиқу 
донишманд буданд. Ҳомид-
дин Ҳасанович шахсияте бу-
данд, ки то абад номи неки 
он кас дар ёди мо мемонад.

Рӯҳашон шод ва хонаи 
охираташон обод бошад!

Зоиров Раҳмонқул 
Муродалиевич, 

генерал-майори 
милиса

«АМАЛИЁТИ ГИТЛЕР»
ва хизматҳои собиқ вазири корҳои дохилӣ Ҳомиддин Шарипов 

	► Шартномаи хариду 
фурӯши хонаи истиқоматӣ 
таҳти феҳристи №1-7252, 
аз санаи 12.09.2025, ба но-
ми Мирзоаминов Бахтиёр 
Мирзоевич, бо суроғаи ш. 
Душанбе, н. Фирдавсӣ, к. 
Дарвоз, хонаи 43, ки дар 
нотариуси калони давла-
тии Идораи нотариалии 
давлатии н. Фирдавсӣ ба 
расмият дароварда шуда-
аст, аз сабаби гум шуда-
наш беэътибор дониста 
шавад. 

	► Шартномаи туҳфаи 
8/10 (аз даҳ ҳашт) ҳиссаи 
хонаи истиқоматӣ таҳти 
феҳристи №1Ш-211, аз са-
наи 04.03.2011, аз номи За-
киров Орифҷон Рафиевич 
ба номи Зокиров Зафар 
Рафиевич, бо суроғаи ш. 
Душанбе, н. И. Сомонӣ, к. 
Э. Шарипов, хонаи 14, 8/10 
(аз даҳ ҳашт), ки дар нота-
риуси давлатии Идораи 
нотариалии давлатии н. И. 
Сомонӣ ба расмият даро-
варда шудааст, аз сабаби 
гум шуданаш беэътибор 
дониста шавад. 

	► Шиносномаи техникӣ 
ба номи Кукузова Сайёра 
Сатторовна, бо суроғаи 
ш. Душанбе, н. Сино, к. 
Навбаҳор 2/2, ҳ. 5, аз са-
баби гум шуданаш беэъ-
тибор дониста шавад.

	► Шиносномаи техникӣ 
ба номи Киямова Раджаб-
гуль, бо суроғаи ш. Ду-
шанбе, н. Шоҳмансур, кӯ-
чаи 4-гузаргоҳи Айнӣ, хо-
наи 15, санаи 04.08.2025, 
аз сабаби гум шуданаш 
беэътибор дониста ша-
вад. 

	► Шаҳодатномаи бақай-
дгирӣ, №155171, аз санаи 
27.10.2025 ба номи Кия-
мова Раджабгуль, бо су-
роғаи ш. Душанбе, н. 
Шоҳмансур, к. 4-гузаргоҳи 
Айнӣ, хонаи 15, аз сабаби 
гум шуданаш беэътибор 
дониста шавад. 

	► Маълумотномаи иқти-
боси мероси №160760, аз 
санаи 27.10.2025 ба номи 
Зокиров Зоир Киямович, 
бо суроғаи ш. Душанбе, н. 
Шоҳмансур, кӯчаи 4-гузар-
гоҳи Айнӣ, хонаи 15, аз са-
баби гум шуданаш беэъти-
бор дониста шавад. 

	► Шартномаи ҳадяи 
квартира таҳти феҳристи 
№8Ш-307, аз санаи 
22.01.2021, аз номи 
Азимҷанова Гала ба номи 
Зокиров Зафар Рафие-
вич, бо суроғаи ш. Душан-
бе, н. Сино, кӯчаи 3-юми 
гузаргоҳи Н. Ҳувайдулло-
ев (Ломоносов), хонаи 4, 
ҳ. 16, ки дар нотариуси 
давлатии Идораи нотари-
алии давлатии н. Сино ба 
расмият дароварда шуда-
аст, аз сабаби гум шуда-
наш беэътибор дониста 
шавад. 

	► Созишнома дар бораи 
гузашт кардани ҳуқуқи та-
лабот аз санаи 03.09.2014, 
таҳти феҳрасти рақами 
2Ш-844, аз тарафи Идо-
раи нотариалии давлатии 
ноҳияи И. Сомонии ш. Ду-
шанбе, ки ба Сакоев Асо-
мидин Икромиддинович 
тааллуқ дорад, гум шуда-
аст.

	► Дафтари ҳавлӣ ба но-
ми Зухуров Сабур, бо су-
роғаи ш. Душанбе, н. 
Шоҳмансур, к. А. Шукӯҳӣ 
74, аз сабаби гум шуда-
наш беэътибор дониста 
шавад. 

	►  Шиносномаи техникӣ 
ба номи Сатторов Ҳаким, 
бо суроғаи ш. Душанбе, н. 
И. Сомонӣ, к. 1-гузаргоҳи 
Карл Маркс, хонаи 32, аз 
сабаби гум шуданаш беэ-
ътибор дониста шавад. 

	► Аттестати синфи 11, 
Т-АТУ №0291620, ба но-
ми Раҳматова Мунира 
Холмуродовна, ки санаи 
13.06.2009 аз ҷониби МТ-
МУ №36-и н. Шоҳмансур 
дода шудааст, аз сабаби 
гум шуданаш беэътибор 
дониста шавад. 

	►  Аттестати синфи 11, 
Т-АТУ №0525470, ба но-
ми Ғаниева Манижа Бах-
тиёровна, ки санаи 
23.06.2018 аз ҷониби МТ-
МУ №36-и н. Шоҳмансур 
дода шудааст, аз сабаби 
гум шуданаш беэътибор 
дониста шавад.  

	► Шиносномаи шаҳрван-
дӣ, А04530845, ба номи 
Усмонов Одилхон Воҳи-
дович, ки санаи 23.09.2022 
аз ШВКД дар ш. Ваҳдат 
дода шудааст, аз сабаби 
гум шуданаш беэътибор 
дониста шавад. 

	► Шаҳодатнома ва иқти-
боси соҳибкори инфиродӣ 
ба номи Ғайратов Тагдир, 
РМА: 105153551, ки дар 
Нозироти андоз дар ноҳи-
яи Рудакӣ ба расмият да-
роварда шудааст, аз саба-
би гум шуданаш беэъти-
бор дониста шавад.  

	► Дипломи ШВ №683292, 
рақами қайд №317, ба но-
ми Айнидинов Сайфулло 
Наҷмудинович, ки аз 
27.08.1992 аз ҷониби До-
нишкадаи тиҷорати Тоҷи-
кистон дода шудааст, аз 
сабаби гум шуданаш беэъ-
тибор дониста шавад. 

	► Иқтибоси муассисаи 
давлатии "Пажӯҳишгоҳи 
илмию тадқиқотии хоҷа-
гии ҷангал", РМА: 
040007186, ки аз Нозиро-
ти андоз дар н. Сино дода 
шудааст, аз сабаби гум 
шуданаш беэътибор до-
ниста шавад. 

	► ҶДММ "МИЦАР", РМА: 
120039601, дар ноҳияи 
Рӯдакӣ, фаъолияташро 

қатъ менамояд. Ҳамаи арзу 
шикоятҳо дар давоми 2 моҳ 
қабул карда мешаванд. 

	► ҶДММ "Саъдуллозода 
2015", №0266853, РЯМ: 
0410027631, РМА: 
040048401, фаъолия-
ташро қатъ менамояд. Ҳа-
маи арзу шикоятҳо дар да-
воми 2 моҳ қабул карда 
мешаванд. 

	► 2-ҳуҷрагӣ, 52 м.м., қа-
бати 3, бинои 5-ошёна, дар 
ФР, Тульская область, пос. 
Волово, 1 800 000 руб. 
Тел.: +7920-111-21-95 (ват-
сап), 558-12-22-20 

	► Ба дӯкони қаннодӣ 
тортпази моҳир лозим аст. 
Тел.: 205-28-28-58 

	►  Сехи қаннодӣ оид ба 
омода кардани тортҳо ба 
коргар ниёз дорад, дар на-
зди бозори “Фаровон”, ма-
ош 2500 сомонӣ. Тел.: 900-
10-88-88 

14 ЭЪЛОН

ЭЪТИБОР НАДОРАД

БАРЊАМ МЕХЎРАД

МЕФУРЎШАМ

НИЁЗ ДОРЕМ

10-уми ноябр дар шањри 
Душанбе мусобиќаи байнал-
милалии шатранљбозї барои 
дарёфти «Љоми Президенти 
Љумњурии Тољикистон» оѓоз 
шуд. Мусобиќа тибќи таќви-
ми Федератсияи байналмила-
лии шатранљ ва Наќшаи яго-
наи таќвимии чорабинињои 
тарбияи љисмонї ва варзиши 
Љумњурии Тољикистон барои 
соли 2025 амалї мегардад. Дар 
мусобиќа зиёда аз 230 варзиш-
гар аз 16 кишвари љањон ишти-
рок мекунанд.

***
Дастаи наврасони то 17-со-

лаи Тољикистон бо роњба-
рии Марко Раљинї дар Љоми 
љањон-2025 ба нокомї дучор 
шуд. Даста дар бозии аввал аз 
Чехия бо њисоби 1:6, дар бозии 
дуюм аз ИМА бо њисоби 1:2 ва 
дар бозии охир аз Буркина Фа-
со бо њисоби 0:2 маѓлуб ва аз 
идомаи мубориза мањрум шуд. 
Се дастаи дигар аз ин гурўњ ба 
даври дигар роњ ёфтанд. 

***
Марокаш дар бозии марњи-

лаи гурўњии Љоми љањонии 
футбол (U-17) тими Каледо-
нияи Навро шикаст дод ва 
рекорди наверо барои бузург-
тарин пирўзї дар таърихи му-
собиќањо гузошт. Марокаш ин 
бозї ба љони дарвозаи њариф 
79 зарба зад, ки 16 зарба ба гол 
анљомид. Ин даста дар ду бозии 
аввал маѓлуб шуда буд, дар њоле 
ки Каледонияи Нав бо пешса-
фи гурўњ Љопон бо њисоби 0:0 
мусовї бозї карда буд.

***
Кишвари Малайзия расман 

дар Маљлиси умумии 14-уми 
ISSA њамчун кишвари навба-
тии мизбони 7-умин Бозињои 
њамбастагии исломї интихоб 
шуд. Ин мусобиќа соли 2029 
баргузор хоњад шуд. Мавсими 
6-уми Бозињои њамбастагии ис-
ломї њоло дар кишвари Араби-
стони Саудї идома дорад.

Ситоди мураббиёни дастаи мунта-
хаби футболи Тољикистон тањти роњ-
барии Горан Стеванович њайати бози-
гаронро барои бозии интихобии Љоми 
Осиё-2027 бо дастаи мунтахаби Тимори 
Шарќї, ки 18-уми ноябр дар Дарвини 
Австралия баргузор мешавад, эълон 
кард.

Ба њайати дастаи мунтахаби Тољикистон 
24 бозигар, аз љумла 3 дарвозабон, 8 њимо-
ятгар, 9 нимњимоятгар ва 4 њамлагар, даъ-
ват шудаанд. Инњо дарвозабонњо Рустам 
Ятимов («Ростов», Русия), Олег Баклов 
(«Турон Товуз», Озарбойљон), Далер Ази-
зов («Њосилот»); њимоятгарон Зоир Љўра-
боев («Суѓдиёна», Ўзбекистон), Мењру-

бон Каримов («Локомотив», Гурљистон), 
Ањтам Назаров, Манучењр Сафаров, Табрез 
Исломов, Содиќљон Ќурбонов (њама аз 
«Истиќлол»), Алиљон Кароматуллозода 

(«Равшан»), Мўсо Ќањњоров («Барќчї»); 
нимњимоятгарон Парвизљон Умарбоев 
(«Локомотив», Булѓористон), Амирбек 
Љўрабоев, Эњсони Панљшанбе, Муњам-
мадљон Рањимов (њама аз «Истиќлол»), 
Алишер Шукуров («Хуљанд»), Шервонї 
Мабатшоев, Далер Имомназаров (њарду 
аз «Регар-ТадАЗ»), Азизбек Њаитов («Рав-
шан»), Љовидон Хушвахтов («Барќчї»); 
њамлаварон Шањром Самиев («Хоразм», 
Ўзбекистон), Рустам Соиров («Истиќлол»), 
Нуриддин Њамроќулов («Вахш»), Шерид-
дин Бобоев («Равшан»). Дастаи мунтахаби 
Тољикистон ба Австралия сафар кард ва 
онљо барои бозї бо Тимори Шарќї омо-
дагї мегирад.

Дар даври нињоии Чемпи-
онати Тољикистон-2025 маъ-
лум шуд, дастаи КМВА пас 
аз пирўзї бар «Регар-ТадАЗ» 
соњиби нишони биринљии 
чемпионат шудааст, аммо 
мубориза брои љойњои якум 
ва дуюм идома дорад, зеро 
њанўз бозињои мавќуфмонда 
њастанд.

«Хуљанд» дар бозии сафарї 
бар «Барќчї» зафар (1:0) ёфт. 
«Вахш» дар майдони худ бар 
«Истаравшан» (2:0) ѓалаба 
карда, муборизаро дар пой-
гаи ќањрамонї бо «Истиќлол» 
идома медињад. «Истиќлол» 
бошад, дар Њисор дарвозаи 
«Эсхата»-ро голборон кард - 
6:2. 

«Панљшер» дар љадва-
ли Чемпионати Тољики-
стон-2025 зинаи охиринро ги-
рифта, Лигаи олиро тарк кард. 
«Њулбук»-и Восеъ бо дастаи 
«Сардор»-и Турсунзода барои 
боќї мондан дар Лигаи олии 
Тољикистон-2026 вохўрињои 
гузаришї анљом медињад.

Дастаи мунтхабаи футзали 
Тољикистон дар Бозињои њам-
бастагии исломї дар як гурўњ 
бо дастањои мунтахаби Маро-
каш, Афѓонистон ва Эрон бозї 
карда, ноком шуд.

Шогирдони Пайрав Воњи-
дов дар бозии даври аввал бо 
њисоби 9:5 аз дастаи мунтахаби 
Афѓонистон шикаст хўрданд. 
Дар даври дуюм дастаи мунта-
хаби Марокаш бо њисоби 7:1 
бар дастаи мунтахаби Тољи-
кистон пирўз шуд. Дар бозии 

охир бо дастаи мунтахаби Эрон 
њисоби 4:1 бар нафъи эронињо 
ба ќайд гирифта шуд. Њамин 
тавр, дастаи мунтахаби футза-

ли Тољикистон бидуни имтиёз 
монд ва имкони аз гурўњ ба-
ромаданро аз даст дод. Дар ин 
гурӯњ Марокаш бо 7 имтиёз дар 
зинаи аввал мавќеъ гирифта, 
ба финал баромад. Эрон бо 5 
имтиёз дар зинаи дуюм маскан 
гирифт, Афѓонистон бо 4 имти-
ёз сеюм шуд. Дар нињоят Эрон 
нишони тило ва Марокаш ни-
шони нуќраро соњиб шуд. Ўз-
бекистон сеюм шуд.

Дар њамин њол, ќуръакашї 

барои Љоми Осиё-2026, ки дар 
Индонезия ба наќша гирифта 
шудааст, баргузор шуд. Тољи-
кистон дар гурўњи C љойгир ги-
рифта, бо Љопон, Ўзбекистон 
ва Австралия рў ба рў хоњад 
шуд. Дар натиљаи ќуръакашї 
шонздањ даста ба чор гурўњ људо 
шуданд, ки њар кадоме аз чор 
даста иборат аст. Пас аз анљо-
ми марњилаи гурўњї, ду дастаи 
бењтарин аз њар гурўњ мубори-
заро идома хоњанд дод.

ЧЕМПИОНАТИ ТОЉИКИСТОН

ЉОМИ ОСИЁ

ЉУДО

ФУТЗАЛ

КМВА НИШОНИ БИРИНЉЇ ГИРИФТ, МУБОРИЗА 
БАРОИ ЉОЙИ ЯКУМ ИДОМА ДОРАД

НОКОМИИ ТОЉИКИСТОН ДАР БЊИ ВА
ЌУРЪАКАШИИ ЉОМИ ОСИЁ-2026

Људокорон Мадина Ќур-
бонзода бо Темур Рањимов 
(+100 кг) соњиби нишонњои 
нуќра ва Абубакр Шеров бо 
Љањонгир Маљидов ба гириф-
тани нишонњои биринљии Бо-
зињои њамбастагии исломї 
шарафёб гардиданд.

Нишони якумро аз људо 
Мадина Ќурбонзода ба даст 
овард. Дар финали мусобиќа 
људокори тољик аз намоян-
даи Аморати Араб Хорлудой 
Бишрелт маѓлуб шуд ва соњи-
би нишони нуќра гардид. 
Пањлавони сангинвазни тољик 
Темур Рањимов дар вазни 

љамъи 100 кг низ ба гирифта-
ни нишони нуќра мушарраф 
гардид. Дар финали мусобиќа 
Темур Рањимов аз намояндаи 
Ўзбекистон Музаффарбек Ту-

робоев мувољењи шикаст шуд. 
Абубакр Шеров баъд аз 

пирўзї дар чорякнињої аз Њи-
доят Њайдарови озарбойљонї 
маѓлуб шуд. Дар мубориза ба-

рои нишони биринљї Шеров 
муќобили Эйдер Токтай аз 
Туркия ѓолиб омад. Љањон-
гир Маљидов раќобатњоро аз 
чањорякнињої оѓоз карда, аз 
намояндаи Миср Элрамлї 
Умар маѓлуб шуд ва ба дав-
ри тасаллобахш рафт. Дар ин 
марњила Маљидов бар Тањ-
ман Зан Франк Улрик аз Ка-
мерун пирўзї ба даст овард. 
Дар мубориза барои нишони 
биринљї Маљидов муќобили 
Саид Садрудинов аз Бањрайн 
ѓолиб омад.

ЧОР НИШОНИ ПАЊЛАВОНОНИ ТОЉИК АЗ 
БОЗИЊОИ ЊАМБАСТАГИИ ИСЛОМЇ

ФУТБОЛБОЗОНИ ТОЉИК БА 
АВСТРАЛИЯ РАФТАНД, ТО БО ТИМОРИ ШАРЌЇ БОЗЇ КУНАНД

Сканворд

КОРМАНДИ ХУБ

Санавбар ба Лола занг зада, мегӯяд:
- Лола, дар куҷоӣ? Шеф туро як соат боз мекобад.
Лола дар ҷавоб мегӯяд:
- Ба шефамон гӯй, ки корманди хубро ёфтан душвор аст!

МАКТАБИ МУСИҚӢ

Шавҳар ба занаш мегӯяд:
- Латофат, ба фикрам ту дар мактаби мусиқӣ таҳсил кар-

даӣ?
Зан дар ҷавоб:
- Ман ягон хел мактаби мусиқиро нахондаам!
Шавҳар мегӯяд:
- Ин тавр бошад, барои чӣ ҳар рӯз консерт нишон медиҳӣ?

ДАРК 

Пиразане аз дугонааш мепурсад:
- Ҳамин ту фаҳмида метавонӣ, ки дар дунё чӣ гапу корҳо 

шуда истодааст?
Дугонааш мегӯяд:
- Ба ту чӣ хел фаҳмонам...
Пиразан гапи дугонаашро бурида, мегӯяд:
- Ман худам ҳам мефаҳмам, вале дарк карда наметавонам.

ТАРОЗУИ ГӮЁ

Зан ба назди духтур рафта, мегӯяд:
- Духтур, ба фикрам ман фарбеҳ шудаам.
Духтур:
- Чаро ин тавр фикр мекунед?
Зан:
- Имрӯз тарозуи гӯё харидаму вазнамро чен кардам.
Духтур:
- Хуш, тарозуи гӯё вазнатонро чанд гуфт?
Зан:
- Тарозу гуфт, ки «илтимос, ба болои тарозу якнафарӣ 

бароед!».

ДӮЗАХ

Марде ба дӯсташ ҳасрат мекунад:
- Бо шарофати занам ман тақводор шудам.
Дӯсташ ҳайрон шуда, мепурсад:
- Чӣ тавр?
Мард дар ҷавоб:
- То рӯзи тӯямон ман ба вуҷуд доштани дӯзах боварӣ 

надоштам.

ИМКОННОПАЗИР 

Рӯзноманигор аз марде мепурсад:
- Чӣ гуна ба шумо муяссар мегардад, ки ҳама корро дар 

вақташ иҷро карда, табъатон болида бошад?
Мард мегӯяд:
- Ман бо касе баҳс намекунам.
Рӯзноманигор:
- Охир, ин имконнопазир аст!
Мард мегӯяд:
- Имконнопазир бошад, пас имконнопазир аст.

Тањияи Н. РАЉАБОВА

МУШҲОИ БАИНСОФ

Пирамарде ҳангоми ба деҳа 
рафтанаш як халта мавизи ху-
дро дар хонаи ҳамсоя, ки он 
ҷо чор нафар донишҷӯдухтар 
мезистанд, амонат мемонад. 
Донишҷӯён ҳар бегоҳ аз мавиз 
кам-кам мехӯранду дар таги 
халта каме мавиз боқӣ мемонад. 
Баъди як моҳ пирамард омада 
халтаи мавизашро суроғ меку-
над. Духтарон халтаро баровар-
да, мегӯянд:

- Бобоҷон, узри зиёд, хонаи 
мо муш пайдо кардааст.

Мӯйсафед даҳони халтаро 
кушода, мегӯяд:

- Хайрият мушҳои боинсоф 
будаанд, камакак мавиз монда-
анд...

ИМКОНИЯТ 

Мардеро ҳангоми аз бонк 
дуздӣ карданаш дастгир карда, 
мепурсанд:

- Чаро даст ба дуздӣ задӣ?
Мард мегӯяд:
- Аз назди бонк мегузаштам, 

ки назарам ба навиштаҷоти 
“Имкониятро аз даст надеҳ” 
афтод.

ЗАБОНИ ДИГАР

Писарчаи 5-сола ба гап-
заниҳои додарчаи 2-солааш 
диққат дода, мегӯяд:

- Оча, ҳамин додарам дар бе-
морхона иваз нашуда бошад?

Модар мепурсад:
- Барои чӣ?
Писарча дар ҷавоб:
- Ба фикрам тоҷик нест, ба 

кадом як забони дигар гап ме-
занад.

ВАСИЯТ

Мӯйсафеде баъди садама дар 
дами марг ба завҷааш васият ме-
кунад:

- Занакҷон, зиёд ғам махӯр, 
боз ба шавҳар мебароӣ, ҳамааш 
хуб мешавад...

Пиразан мегӯяд:
- Эҳ мардак, мани кампирро 

дигар кӣ мегирад? Агар ҳамин 
садамаи фалокат ақаллан 20 сол 
қабл рух медод, шонс доштам.

САНГ 

Марде ҳамроҳи писараш ба 
сари қабри хушдоманаш мера-
ванд. Писарак мепурсад:

- Дада, барои чӣ дар қабри 
бибиям ин қадар санги калон 
гузошта шудааст?

Падар дар ҷавоб:
- Барои он ки берун барома-

да натавонад, бачем.

ҶАБРДИДА 
Дар толори суд аз ҷабрдида 

мепурсанд:
- Ҷабрдида, шумо ҳамин на-

фарро, ки мошинатонро дуз-
дидааст, шинохтед?

Ҷабрдида дар ҷавоб:
- Рафиқ судя, баъд аз сухан-

ронии адвокати ин кас ман бо 
дилпурӣ гуфта наметавонам, 
ки мошин доштам ё не.

КОНФЕТ 
Марде ба мағоза даромада, 

ба фурӯшанда мегӯяд:
- Духтарак, ба ман як қуттӣ 

конфети нағз диҳед, вале қи-
мат набошад.

Фурӯшанда мепурсад:
- Барои дӯстдоштаатон ме-

харед?
Мард мегӯяд:
- Не, барои духтур.
Фурӯшанда ин дафъа мегӯяд:
- Барои миннатдорӣ ё барои 

ниқор?	


